
Tsauesén bitsi tsasimbo iquec. Aton incuente
tésquén-tésquénpambo iquec. Aton tacbid bu-
bupactséc iquec. Aton shui démicsintsec iquec.
Tsauesén dannésh yacno aton tantsis iquec.

Aton shécuén ushanec, inchéshantsécnubi
puduanec tsaues, aton pete nibémbanec nidec.
Udbanquin nuen istuidshun pec. Nuen istuidshun
pebanec nidec, )
cashtadunémpi, mésiuidte,
echo macu chedo
istuidshun pec. Sebad-
sebadtsécquio icquin
ueshcabanquin pec. Isan
chedo daéshquid tsaues
nec. Nidaid chéshé yacno
capuquidquio tsaues nec.
Nidaid chéshé yacno
nuen dadpenquio icquid W S
shéctenén piacbimbuen pec tsauesén. Adembidi,
nidaid chéshé yacno macu dadpenquio pec. Mannan
dadanquio tsauesén podquied iquec. Aton podquedén
capuquin udash, actiachon budec, nuen udquin
nibénnuec. Adecbidi, itiadapa cuéman udnuec budec.
Adtanec, aucbidi aton poquedén capuec nidec.

Actedapan nesenquio icquid tsaues nec. Aton
actempimbi nesquid tsaues nec. Aton nestempi
yacnobi actempi aquec, actedapa aguenquio icquin.




>
>

Aton shécué anuenannuc baded-badedquien pec,
badedquio nidquin. Badiadnuc badedquio aton
ushte bedec. Cute podo unésaid dadpen ivedec
aton shécuén, aton ushte chucauaquin. Adash tsaues
équéduc nénantanquio usudec, aton biushémpi
dadpenquio yacno. f :
BEdambuec ushec aton
biushémpin chiac. Tsauesén
shubu abentséquipenquio
iquec. Aton shécué tedes o
cuatodo ted iquec. Badiad
utsin shécué utsin ushashic,
abadiadash shécué utsin
ushec. -1
Bacué usunec bédiactsécquio capuec. Bacué
néncuenshun aton shécuén puduedshun aton bacué
tishec. Daéd aton bacué tishquid tsaues nec. Aton
bacuémpi tishshun, ambobi uequin aton bacuémpi
chishmiashic badedquio puduanec. Bédiactsécquio
nidquin aton bacuémpi pemebanec nidec. Atfon bacué
pemebanec nidgquimbi, aton shécuén puduedshun
chishmec. Uidénquio aton bacué yan-yanan, aton
shubu nuambo ushteuainquio iquec. Daédpactséc aton
ushte yadnuc secaic. Canicuenquiambi aton shubu
nuamboshé nacnenec aton bacuébéd ushnun. Utsiba
cuéshédec nua yanec anibéd capubuedi, abentséqui
yadec. Ashic, anibéd iuec capuash, utsitsen cuéshédec,
ani abentséqui yadnuc.

Néid tedshun tsaues pec. Inchéshén cuensho,
pudunquin bédin bedec. Aton shécuén puduedshun
bedshun achu camunén pebededec. Batachued
chedon bedec, tedes ted icquidén, abentsécshun
padenquio. Acte dada potesho, dayuménquid

@cochi’rodopa chedon tsaues bedec. @ %) <

Sedudi tsauesbimbuec isadquid nec. Adquidic,
sedudi aniambo iquec. Tsauesén dannésh yacno dantsis
icnuc, sedudin dantsis nibédec. Sedudin shui cuidi-
cuidimbo iquec. Sedudi natiambo ichadec. Icsambo
nuadec, tsaues nuadac padpenquio.

Sedudi actiachon icquidpenquio nec. Acte
tsauesien actiachon iquec. Nidaid dadanquio sedudi
iguec. ltiadapa chedon sedudi capuec. Nidaid chéshé
yacno dadpenshun piacbimbuen pequid sedudi nec.
Sebad-sebadtséquio icquin uédéshcabanguin nuen
istuidshun pec. Cashtadun, mésiuidte, macu, uenchosh
chedo pec. Isan, itia chedo dOeShQUIdedI nec.

Inchéshén capuquid @& =
sedudi nec. Sinco icnuc,
inchéshquiopenquio
icnuc puduanshun, aton
pete nibémbanec, aton
podquedén nidquin.
Badiadabiicnuc aton
shécué datanash,
badiadbudnuc aton
shécué utsi istuidec.
Sedudin shécué dadpen 2\
iguec mananuc. Acte tsauesien acte cubudquin
tsicatiaidén, mantses caidén, iquec. Utsi-utsiec aton

>O@0Qshecue icnubi, icsapambo yacno buintad tayun > ’ Z

ushteuash samédaquid acte tsaues nec. Sedudien
adenquio icpec. Aton ushte aton shécué yacno
bédambuen nacnhenec. Nénantanquio shécué icnuc
vetuidec. Aton shécué équéducquio cuemboshé nidec.
Mani pabudush chococanun shécuéuacbimbuec
sedudin shécué sadec.

Sedudi tsaues nédénquianac padecpenquio
nédénquec, “mmm’” quenquio iquec. Sedudi “tud
tud tud tududu” quec nédénquianec. Tsaues cuédac
padpenquio istuidac cuédanec. Aton biush iquec.
Bédidapan, bédi piun, achu camunén, cachita chedon
sedudi pec.

Bacué néncuenshun, aton shécué équéducshun
bacuémpi tishec. Sedudin cuatodo tedquiobi tishec;
utsimbic daéd. Aton bacué tishash casenec, pucu
nacpocquetsec. Nuamboshé aton ushte icbuedic aton
bacué canicuenan aton ushte secaic. Adshumbic
aton bacuébéd samédnun aton shubu putu-putumbo
icnuc nacnenec. Aton bacué dadpenquioshé icnuc,
baded nidenquio icquin aton bacué pemebanquid
sedudi nec. Inchéshbudtséqui puduanshumbi aton
bacué pemebanquin buanec, isan chedo pemequin.
Cashtadun, chichun , macu chedo pebanec nidec,
aton bacué menebanec. T
Adec nidequi, badiadnuc
aton bacué aton
shécuén iuedash
ushec. Adec ushquin
aton bacué chishmec.
Aton bacué chishmec
sedudi béushbudash.
Tacbidiadashpenquio,
cuéshnudash uequin aton

Tsauesamé nuambo

S= 5 icquid nec. Aton
s, bitsi tsasimboshé
S icquidquio

7 nec. Mapi

yacno tsasimboshé

icquidquiobidi nec,

- - chéshten cuesadtiapimbo
icquid. Afon méntsis cuénupamboshé icquid nec.

Tsauesamé isadenquio icquidquio nec. Inchéshénuidi
capuquid nec. Aton podquied nibédquio icnubi,
matsadtotanquid nuamboshé udéshcaic, aton pete
nibénquin. Tsauesamé cuéscac, shécué nibédacnobi
badedquio nidec, ueshcabanec, “Uédéshcashun
cuesnu” cadtiambo iquec.

Echo macu uédéshcashun pequidquio tsauesamé
nec. Adshumbic, itia dédaid équéduc puduedquin
uéshcabanquin pequidquio tsauesamé nec. Uisambo
icquid isan tsinfuc uebudaid K N
uesquin cuésh-cuéshquin :
macu istuidshun pequidquio
nec. Niste uebudaid ténite
yacno ueshcabanquin
Macu pequidquio nec.
Macuéshtapa yachombo
uédéshcabennequid aid
nec. Cute chimeshadacno
uédéshcaic. Dépuen
shécuén usudquid nec.
Aton shécué équéducquio uédéshcainquio icquin, nébi

Tl

) @shécué dédudquidémbi aton bacué daédpambo ’rishec.@

‘ peqU|d nec.

Mencudu tsauesamé padquidquiobidi nec.
Mencudubi *tsauesamémpi” quequin cuénaidbidi nec.
Mencudu tsasimboshé icquid nec. Aton mapi pada-
padambo icquid nec. Aton débiate chipa-chipambo
iguec. Aton méntsis nuamboshé icquid nec. Aton
incuente tsauesén incuente padquidpenquio iquec,
tsatsipenquo icquid nec.

Mencudu isadenquio icquid nec. Mencudun
uédéshcaiduidi isben-isbenec Matsesén.
Inchéshénuidtséqui capuquid mencudu nec. Abentséqui
capuquid nec. “Mencudun podquied néid nec”
cadenquioshé mencudu iquec. Nidaid équéduc
capuquid mencudu nec. Sebadémbi copueso nec.
Badedquio uédéshcaquid AL 4
nec. Matsesén istuidac,
badedquioshé puduedec,
équéduc shécué
nibédacnobi nidec. Aton
shécué déctsinquianquiec
icquid nec. Nidaid
équéduc capuquin aton
pete mencudun pec. _
Nuen, macu, manua chedo |




shumie

\' Shuinte nua bu icquid nec.
Débiate yacno bu nibédec.
Aton shéta tsasivantiapimbo
icquid nec. Matsesén canite

bedshun cuéshshunnequimbi
Wy peftsiash. Shuinten méntsis
N\ daédpambo iquequi, aton
~ tantsis tedes ted iquec. Shuinte
utsi-utsiec icquid nec. Quiate chéshémbo icquid
bédadquio icquidquio nec, piante bunquidquio. Utsi
shuinte pocchésh iquec, aton pobid yacno chéshémbo
icquid. Utsi ushumboshé icquid iquec. Utsi shuintempi
iquec, chompish caid. Bushcuctséc icquidi, aton mépu
nua ictsécquid iquec. Shuite piudapa chedo iquec.
Shuinten podquied cuembo isitodo iquec. Isitodon
nidashic, cute cuidin nidec. Abuc capuesa nec. Cute
cuidi tédion capuec. Shuinte badiadén cumapenec
ushquidquio nec. Isitodo dadpenquio yacno ushec,
aton di caidén. Shuebudash tsadec shuinte ushec.
Inchéshannuc puduanec aton pete pec Cute cuidi
tédion capuquin aton {i™ '
pete pec. Tote podo,
toncodo, senad débiate,
mannan tsipuis chedo
pequid shuinte nec. Cute
bacué pequid shuinte nec.
Adembidi cute podo pec,
ambi bunaiduidquio.
Shuinte isun
néncuenash, abucuéshi
> ) élsunenqwo iquec. Budash

isunec. Adecbidi, chimu néncuenash, isitodo cuembo
icquidén budash chimuec. Abucuésh chimuesa
shuinte nec. Shuinte abi chimuacnobidi chimuec
chouaic, iuecash. Aid isitodombidi budash chimuec.
Uanno-uannuec chimuenquio shuinte iquec. Baded-
badedquiec chimuenquio icquid shuinte nec.

Adec capuquin aton béné istuidash, aton
bénébéd chudnanash abidaédi tsadec, uanno daéd.
Abuc aton béné tsadnuc tsidion aton chido tsadec.
Bacué usundoshon, isitodo dadpen yacnoshon aton
bacué tishec. Abentséqui tishquid shuinte nec. Tishshun
ashunquiobi datashec. Tacbiduc aton bacuémpi
dectanquid shuinte nec. Aton bacuémpi tacdiadquin,
aton pete peshun, aton shuma éné icnuc ambobi
chishmec diadec. Cute cuidi tédion capuquin
aton bacué pemequidquio nec. Aton bacuémpi
bunauainquio icquid shuinte nec. Nuamboshé caniash,
aton bacué cuéshédec. Anibéd icbuedi uanno yadec.

Chiguidapan shuinte bedshun pec. Uidénmenquio
chiquin iquec. Aton uinte yacnombo aton tanftsis
buanquin bedec. Aton bacuémpi bedshunac, shuinte
bédadquio icquidquio nec. Nuqui petsiash, aton bacué
uanno tsadquid bedshunac. A’ron bocuemplwd’rseqw
bedshunaid Matsesén : - : ;
istuidac, bédadquio
icquidquio nec. Bédin
istuidshumbic bedec,
mapistséc tsadsho.

Shuinte chuiduid
uicchunémpi iquec,
chompish caid. Shuinte
icacnouésh cuédquid
chompish nec. Bus chedo
shum’re chuidquid nec.

A /A\/A\/A\/A\/A\/A\/A\/A\/A\/A\/A\/A\/A\/A\/A\/A\/A\/A\/A\A

—== Meéincanchush
shuintebimbuec icquid
nec. Shuinten taébimbuec
icquidi, méincanchushén
i méntsis tedes ted iquec.
' Médanteno daédquiobi
shuinten méntsis iquec.
Mé&incanchush nuamboshé iquec. Aton ténidte énapen
iguec. Bédi-bédipamboshé iquec méincanchush.
Tansédéc tanuecpambuec icquid nec.
Shubu-shubupambo yacno méincanchush
tsadquid nec. Shuinte tsadacbimbuec tsadquidi,
tsitsumiuésh capuquid méincanchush nec. Tsitsumishun
Ccuéscac, mapimiuésh nidec. Mapi yacmi cuéscac,
tsitsumiuésh nidec. Adpenquio shuinte iquec. Amibi
daédi capuquid méincanchush nec. Eshén isacbimbuec
tsitsumiuéshi nidec badedquio. Inchéshén capuashic,
badiadén capuashic quequid méincanchush nec.
Actiachon nua acte yacno icquid méincanchush nec.
Actedapa tsiquiadquidquio méincanchush nec. Cute
podo chedo pequid S il
méincanchush nec. Acte
cuéman icquid bucu podo
aton petembo nec. Chiuish
podo chedo pequid nec.
Abentséc capuquid
méincachush nec. Aton
bacué abenteséqui
tishec. Shuinten chishmiac
padombuembidi aton

BEuin mapi énapen
__ déuisac icquid nec.
, Aton ana énapen iquec.
Aton anambi bedshun pequid nec.
ncadenquio icquid béui nec. Béuin incuente
iguec, inmado-inmadopambo icquid, cute cuidi
vidénuatequid. Béuin bu bushcuctséc iquec, poshton bu
tiontséc. Béui chéshémbo icquid icnubic, béui utsi
béshpiu-béshpiumbo icquid iquec. Aton éshé
nuapenquio iquec. BEushbudacbitsec |sc1d’rsech|d béuin
éshé nec. Aton pabiate ¢ vy ¥ s
pistséc iquec. B&uin méntsis gal &
nua iguec. Aton mépu
nuamboshé iquequi,
tsasimbo icquidquio nec.
Uidénquio icquidquio béui
nec. Besecadesa béui nec.
Besecasho nuqui bedtsiash,
“Uédéshcanu” quequin.
Cuidanquidquio béui nec.
Natiambo pisadquid nec.
Inchéshén capuquidquio nec. Bodloden chedo
capuec. Cute shécuén usudash, nidaid shécuén usudash
quec ushquid béui nec. Tambisén shécuén, tsauesén
shécué chedon usudquid nec. Abuc capuash, nidaidén
budash capuquid nec. Béui badedquioshé cuenquid
nec. Mechodo udéshcashun, cute icbompi pequidquio
béui nec. Binsan chedo pequidquio nec.
Bacué abentséc tishquid béui nec. Aton bacué
tishshun, béuin abuc shébudquin chishmec, isitodo
dodpen yacnoshon. Chiquin bedec béui, bédi chedon.




V<\

Shaé bu-bupambo icquid nec. Shaén mapino
tsasimbo icquidquio nec. Aton débiate énapen
iguec, déuisaquio. Aton éshé, aton pabiate chedo
aniactsécquio iquec. Tésédéc téuepambuec icquid nec.
Aton incuente énapequio iquec. Matsesén taébitsec
shaén taé iquec. Aton mépubic, bédin mépu tembi
iguec. Aton méntsis nuamboshé iquec, méshébudash
capuquid shaé nec. Incuente shucquepambuec
capuquid nec.

Badiadén capuash, inchéshén capuash quequid
shaé nec. Shaén podquied nibédec. Abi maisi capuquin
aton pete nibénquin pec. Actiachon capuashic,
mannanén pec capucuennequid shaé nec. Shaé
tsauesén piacbimbuembidi nuen chedo pequid nec.
Néid ted aton pete iquec: niste macu, echo mocu
shédé, maues, éu. Masioco | ‘?ﬁ’ /8
uesquin pequid shaé
nec. Manua nidaidén
sadquid uédéshcashun
chedo pequid shaé nec.
Mapidequidén shubu
uédéshcashun pec. Cute
tayun ushquid shaé nec.
Cute nibédacno ushquid
neuaic. Equéducquio
Qo’ron mapi aton nidte

yacno buanash
ushquidquio nec. Afon
mapi hibédacbimbuec
ushquidquio shaé nec,
ushtuash. Cuéscaqui pade
ushec. Uanno matses
chosho isash badedquio
nidtuesa nec. Acquimbuen
cuéscac nidtuec.

Shaé aton bacué
abentséc tishquid 2
nec. Tishash bédambuec shébudquin aton bacué
chishmequidquio nec. Cute tashodo tayun uequin
aton bacué chishmequidquio shaé nec. Aton bacué
canicuenacsho, bédiactséc capuquin masioco,
shédé chedo pemec. Isan macu isan téniteno
icquid uédéshcashun pemec. Cute dabécan icquid
daueshcashun macu chedo pemequid shaé nec.
Tishshun, cachon dectanshun aton bacué tsidunec.
Shaé aton bacué cudasquidquio nec. Aton bacué icnuc
abuc nidtuash uédéshcante bunquidquio nec. Aton
bacué cudasec nidtuash nua cuédquidquio nec, bédi
cuédacbimbuec. Aton bacué tédiadpambuec shaé
nidtoquidquio nec. Aid aton bacué tantiaquidquio nec.

BEdin piaidquio shaé nec. Shaé bédin istuidshun
“Bednu” cac, cuidanquidquio nec. Adembi cuidnushe
quiash, bédi tante choquidquio neuaic. Mapinombo
pudunquin bedec. Téniteno adembi icsauabudtsécquien
bédin bedec. Abi daédi uidénquioshé icquid nec.

Uidénquio icsho issun, bédi piun shaé penquio
iquec. Opambic, shaé dacuédénenquio iquec. Shaé
istuidshun, opan chushcaic, pete bunquin. Aduac,
shaén badedquio opa unésuaic, aton méntsistapan

@équéducquio uédéscaquin. X

., Tsipud incuente chotsécquid
nec, shuintembobi isadtsécquidi.
= Adquidic, aton shétampin
’ Wiy PENU" quequio iquec.
e Méntsisénuidtséqui
@S cumapenec bedanquidquio
‘ nec. Abentséc méntsistapa
©A cuénumbocquid
ictsécquidémpi nec tsipud, abi méntsis utsimpi pistséc
ictsécnubi. Tsipud bébesecadenquio icquid nec.

Tsipud baded-badedquiec istuidadesa nec.
Tsipud iuecquio yash abi istuidadte uéshémbi istuidadec.
Tsipud inchéshén capuec. Badiadén cumapenec
ushec. Abucquio tsadash, mapistséc tsadash, uanno
tsadash quembuec tsadcuen-tsadcuenquid tsipudémpi
nec. Nidaidén budesa nec. Nidaidén nebudac, ivec
tsadec tsipud, “Cuennu” quenquio. Adsho, cueste
bedmetanquin, naden niac badedi abuc dectatuec.

Tsipudén cute :
icbompi pec. Isipachin
icquid binsanémpi tinshun
pec. Bacué abentséc
tishquid nec. Tishshun,
tacdiadtsécquin shuma
chishmec tsipudén.
Tsipudémpi cuéscac
cuédquid nec. “tseeed,
tseeed” quetsec cuédquid

@dopenquioshé iquec.

Cuesban inchéshén capuquid nec. Cuesban
dadpen iquec, utsi-utsimbuec. Chéshémbocquid
cabédi-cabédiicquid cute tashodon didiquequid nec,
iui chudan chedo. Aidén inchéshbudtséc acte anan
capuquin biush chedo bedshun pec. Natiambo
ichadquid aid nec. Cuesban utsi, intac chishquid,
nidaidén bédambuec capuquid nec. Aid nidaidén
budash otacquio choquin opa papequidquio nec. Utsi,
incuente choquid dadauate shubun dadpenquioshé
iguec. Matsesén shubun ushquidi, mani chesa nec aid.
Inchéshén puduenshun podochued, moda chedo abuc
capusho bedshun pec aidén. Acte cuitsipanén icquid
déuisacquio icquid nec. Aidén pinubimbuen cute bacué
éné aton anan tashquin aquec. Cuesban piudapambic,
acte béntse capuquin aton taén nuécquidémpi
bedshun pec. Aid
cutedapa poshécuén
samédquid nec. Utsi, mani
pada shapesh
seccuduquiambo icquid
équéduc icquid aniactséc
tsadquidémpi nec. Utsibic,
budéd podo bétaua
pétsusash andiadquid nec.
Abi cuesban uftsi

Bédpactsécquio isadquid poshto nec. Poston
incuente cute cuidi uidénuate nec. Poshton
ubuéshéno matish tishaidémpi
dadpen iquec. Poshto utsi
nua-nuaicquid icnubi, utsi
piumbo tsadquid iquec. Piumbo
¢ fsadquid aniactséc tsadquid nec.
Poshto nuacquid piupenquio
iquec, tanun-tanumpambo
- fsadec. Matsesbimbuec
"~ isadquidi nec. Poshto

- ’ronun -tanunquio icquid ununquio

|ch|dpean|o nec. Aidbéd tsidadash natia cuédénec.
Ushtuidec mais-maisec. Uanno-uannuec

ushquid poshto nec. Maisash ushtuash, badiadnuc
sidquiannetsécquiec abitedi tsidadec. Adec tsidadash,
cuéshéd-cuéshédenquio copqud poshTo nec.
Nidaidén capuesa poshto  SEESes » ;
nec. Abucuidi capuquid
nec. “Acte cuidin acte
acnu” quenquio, abuc
canchin icquid acte aquec. §
Adembidi niste bacué shun
icquid actempi aquec.
Incuenten vidénuash,
poshto pudunquid cute
utsin yadec. Mannanénquio |
nadequiash, macuésh :
potsen nadequequid poshto nec. Actiachon icashic,
acte cuéman icquid poshto nec. Ue méduqui capuquid




Tsidadash capuquin quécu istuidshun
abitedishumbi chec. Ambi chete cute bacué
dadpenquio icquid nec. Cute bacué icnuc, abitedimbo
chec. Néid ted cute bacué poston chec: quécu, cose,
ichibin, shancuin, piush
béchi, shupud, tonte,
machishte, mamuin, moste,
mannan tsipuis, fancada,
chichombid, shannéd,

bin, dadain, chiuish, cushu
tébin, bata, poshodi, poshto
cacho chedo. Poshto
cacho caid utsi utsiec
iquec. Bacué chéshémbo
sinquid icnubi, béshpiu-
béshpiumbo sinquid utsi
iguec. Aid chedo chequid poshto nec. Tsidadshun cute
bacué chebededec, aton bacuémpi cuestsécquien.
Cumapenec sidquenuc utsin bedshunec. Poshton cute
podo buntaqui pec. Capishto, tsipuispa chedo pec.
Uesquin macu cute podo andiadtsécquid chedobi pec
poshton. Isan, itia chedo daéshec.

Poshton aton bacué tishshun, aton tacbid yacno
dectanec. Canicuenacsho cacho yauc dectanec.
Matsesén chishmiacbimbuen poshton aton bacué
chishmec. Shuma bunduacsho tédion dectanshun
chishmec. Aton bacué tantiaquidquio poshto nec.
Poshto nuambo tsadquidén bacuébic, adequi
ani cadiadec, nuamboshé iquequi. Aton bacué
catéshédshun tsadunshun cute bacué ambi chied utsi
menec.

Poshto aton poshto utsina matish isquidquio nec.
Poshto iua matsesén matish isquidbidi nec. Chiquidapa

Y% @chosho isash, poshto isitodo dadpen yacno cuenec. AV
= 7

A Qcheshemj nec. Néishamé

Chéshéidén podo,

uipu, incuente chedo
énapenquio iquequi, aton

cacho bushcumbo icquid nec.

~ Chéshémboshé aton bu icquid

chéshéid nec. Chéshéidén

dada isemboshé iquec.

il Chéshéid tancue-tancuembo
# isadquid nec. Chéshéid chido
), aton chishpi €napenquio
W icquid nec. Utsi chéshéid

¥ nuambo-nuambuec
|ch|d iquec. Chéshéid tsidun caid aniactséc tsadec.
Caniactsécbimbuec tsadec. Chéshéid tsidun piumboshé
débiate icquid nec. Chéshéidtapa bédiambo piu-
piumbo débiate icquid nec.

Chéshéid cumapenec capuquidquio nec. Abuc
cute cuidin catsadashic, tédion petanec cumapenec
nidquidquio nec. Abuc poshto cuenac padecpenquio
cuenquid chéshéid nec. Mapistséc cuenec tsiad-
tsiadtsécquiec cuenquid nec chéshéid. Chéshéid
badiadbudnuc sinco icnubi cuédénanec. Tsidadash
dadpenquio cuédénquid nec, ededquiannetsécquiec.
Chéshéid utsin écbedac
ededquec. Anouidtséqui
tsidtuash ushquidpenquio
chéshéid nec.
Inchéshbudnuc cute utsin
nidec utsi.

Mactac acquid

chedobétan mactac aquec aidén. Mactac istuidash
ambouidi bud-budquin chéshéidén mactac aquec.
Shébin bacué chedo chequid chéshéid nec. Mactac
yacno shébin tsidquédaid senadbétambi madaéshquid
chéshéid nec. Isan, itia bacué chedo daéshquid nec.
Chéshéid aton maicha
chequid nec. Abitedi cute
bacué chequid chéshéid
nec, quécu, shancuin,
moste, dadain, tonnad,
chivish chedo. Cute

bacué istuidash, ambobi
chéshquedonequin chec.
Chéshéid cute cuidi
incuenten bedash diadquin
cute bacué chequidquio
nec.

Chéshéid abentséc tishquid nec. Isitodo dadpen
yacnoshon bacué tishec chéshéidén. Abibimbuec
isadnuc tishec. Bacuémpi iquec bédiactséc débiate piu-
piupactséc icbuedi caniec piumbo aton débiate yanec.
Bacuémpi iquec tacdiadec. Canicuenash cachon
diadanec.

Chéshéid matsesbimbuec icquid nec. Chéshéid
iua matsesén bacuémpi dedote bunquidquio nec.
Adembidi, bacuémpi din ishcunec. Chéshéid matses,
bédi, chiqui chedo isash, natia cuédénquid nec.

Matses chedo isash, chéshéid “ee eee eeee” quec
cuédénquin, cute cuidi ishcunquin shéc-shéccaiqui
isumbudnequidquio nec.

Chéshéid chiquin bedec. Utsi-utsiec nidaidén
paédec, chiquiisash. Chéshéid cho-chosho cainshun
abuc tsadquin bédin bedec. Chéshéid mayambéd

@icquid chedobi nec. BEnnuanguidquio chéshéid nec. X

achu

Piu-piupambo
icquid achu nec.
Nuamboshé aton

_ téon téusudec. Aton

\ mapi bushcu nuamboshé

- iquec. Achun tsitsu

_ pistséc icnubi,

- bétauami yacno nua
iquec. Tsimicsin tsidiadquiec icquid achu nec. Incuenten
bedquid nec. BEné cuibu choquid nec. Ubuéshé
ushumboshé icquid achu nec.

Achu tsidadash icquid nec. Dadpenquio
icquidpenquio nec. Dies ted cuésquec icquid achu
nec. Udimbo capuenquio achu iquec. Ambobi ushé
budec tabadec. Adashic ue sequenuc, cuenenquio
tabadquid nec. Ushé budanuidtséqui achu capuec.
Adecbidi badiadnuc. Baded capuesa achu nec. Acte
cuéman tabadquidquio achu nec. Adecbidi itiadapan
tabadquidquio nec. Adquidic, mannanénquio chedo
capuquid nec. Tantanquidquio achu nec. Actedapa
tsiquiadquid achu nec, aton bacué cadiadequi.

Achu mactac acquidquio nec. Néishamé chedon
acacno mactac abétambi acquidquio achu nec.
Nidaidén capuenquio icquidi, mactac acnhuecuidtséqui
bud-budqguid achu nec. Equéduc shécuéuabanaidén
équéduc puduedshun chebededec. Utsin mactac
chebedednubi, abentsécshun abucshun “B&di
chonoshe” queshun isec. Itia daéshquidquio achu nec.
Isan chedo daéshec. Néid ted cute bacué chec: quecu,
diden quécu, mamuin, ocodo mabis, moste, tancada,

ébm chiuish, piush béchi, shancuin, bata, dadain, taépa,

cose, achu incuente chedo chec. Poshodi, néné
pada bacué chedo chec. Poshto chedon isuidaidi,
tsadte bacué chequid
achu nec. Ushé budambi
bundoshon cute podo
buntac pec. Adtanequic,
ambobi tabadec. Itia
unésaid chedo daéshec.
Capishto, tsipuispa, macu
chedo pec, cute bitsi
bishucquin istuidshun. Abi
tsipumédaidémbi manua
tsadtomeshun pebanec.

Achun cueste dadpen yacnoshon o’ron bocue
tishec. Tishshun shuma chishmec, ambobi tabadquin.
Ashunqguiobi caniuaic. Uanno nidenquio iquec achu. Uu
acte utsin nidenquio ambouidi icquid achu nec.

Nuambo cuédquid achu nec. “Yoooo" quec.
Endenquio isucunash, cute cuidin tabadec dayunnanec
yoquecuededec achu. Badiadambo, cuatodo icnuc
bedanash, iuecquio yoquecuedec, badiadnuc seis
icnuc énédec. Adecbidi, ushé tiquididapa chénquénuc,
inchésh potseno yoquecuededquid achu nec. Abi
ushacno aton chimu
dadpenquio iguec. Ambo,
aton chimu pisadacno,
manua binsan chedo
dadepen iquec.

Achu chiquin
bedtequid nec. Nuambo IS
cuédannuc chiquin bedec. wian
Mactac aquec nidaidén :
tabadsho issun bédidapan




béchUn'
cheshe

BEchun

= W chéshé
poshtobimbuecquidi, aton incuente abuc
mavishcaduenquio icquid nec.. Tédion aton
incuente inshébud-inshébudquio icquid nec. Aton
incuenten diadenquio iquec. Aton tanshucu yacno
tansed-tansedquio iquec. Pambioc quetanacbimbuec
isadquid béchun chéshé nec. BEnédapa panmauc-
panmaucpamboshé icquid nec. BEchun chéshén cacho
chéshé-chéshémbo iquec, tacbid yauc bédambo
icnubi. BEchun chéshé icsapabi nuadquid nec. Aton
ténite yacnouésh natia nuadec. Aton nidte aton shui
yacno natia ichadec. BEchun utsi tsusa iquec. Aniactséc
tsadquid tsusa nec. Aid uspuuanquidquio nec.

BEchun chéshén shéta nuamboshé icquid nec.

Bédin shétampibimbuec 1 B P
bénédapan shéta iquec.
Abi tsibansho, pabiaten
bedtanquin shécbéshun
opa tétec. Opan tsibanac
béchunén aton incuenten
aton bétantete ompuec.
Opan tantienquio icsho
badedi bedtanquin pec.
Tante choquidquio béchun

chéshé nec.
Bé&chun cuididimbo nec. Atoda isuidtantsenquio
2D @icquin isquid béchun nec. Ambi isaid-isaidquien XX
22

béchunén téshshun siabudnec, madin, binsan, mechodo
chedo. Cute cuidi unésaid istuidshun shéc-shéccaquin
podguénshun nebud-nebudquid béchun nec. Abentséc
icashic, daéd icash, dadpen icash quequid béchun nec.
Isashuidtséqui “Betsiton” quec cuédquid béchun nec.
Adashic, “coco coo coo” quec cuédquid béchun nec.
Matses isash, béstid-béstidquequid nec.

BEchun chéshé abuc chéshquec. BEchun chéshé
abitedimbo pequid nec. Cute bacué abitedi chequid
béchun chéshé nec. Toncodo, senad débiate, dadan
déso chedo tonshon : -
peben-pebenquid nec.
Capishto, tsipuispampi
chedo abuc icquid pequid
nec. Cute podo nibénquin
pec. Isan istuidshun isan
daéshec. Isan anchunémpi
icsho issun aidémpibi
décuéssun acbededec.
Niste bacué pachi-
pachipactséc tsadquid :
cuéssun acbededec. Cute shécuén onén shécuén
icquid acte aquec. Bud-budquin acte aquenquio
iquec aidén. Cute poshécuén icquid acte acbededec.
Canchin icquid acte aquec. BEchun tsancabéd
icquid nec. Tsanca cuessun cute bacué ménchiquec
béchunén, tsanca sidcamequin. Uadén bacué bedshun
iuaquid béchun chéshé nec. Uicchunén bacué chedo
istuidshun pec.

Cute cuidi dadpen yacnoshon béchun chéshén
afon bacué tishec. BEdambuen matsesbimbuecquin
shuma chishmec. Aton bacué dayunuaquidquio béchun
chéshé nec. BEchun chéshé chiquin bedec. Bédin

@bocué tishec.

ushu

ushu aniactséc tsadec.
BEédamboshé béchun ushun
dada iquec, uisemboshé,
' icuctiadquio. Adquidic,
= pbéchunén bacué
. bedshuniuanu cac,
- cuididimbo nec. Matsesén
pabiatebimbuec icquid béchun ushu nec. BEchun ushu
“coco coo coo " quec cuédquid nec.

Nidaidén capuquidquio béchun ushu nec.
Nidaidén capuash, mapictséc cute podiad-podiadec
capuec. Abuc capuash, mapistséc budash capuquin,
podo bitsin sebad chebededec. Matsesénbimbuen
pinchuc bacué posec. Pinchuc bacué cute sequin
posson, aguec énquéduc icquid acte. BEchun ushu
abichobimbo cute bacué chequid nec. Cute bacué
issun, ambenquiobi cuésbud-cuésbudquin siabud-
siabudquid nec. Madin -E LA
chedobi téshben- -
téshbenquidquio nec.
Cobisan téshodcabanquin
aton bacué équéduc
ictsécquid pequidquio
nec. Tsidadash ushenquio
iquec. Béchun ushu uanno-
uannuec ushquid nec.
Matsesbimbuec ictsécnuc

Ll il

¢ NN
Q@%

@

8, g .

@

2



' Piumbo isadquid senta
nec. Nua budapa icquidic,
., aton mapino bu nibédquid
nec. Aton bétantete
=~ bidisquiacbimbuec
- isadquidic,

16  bé&piumboshé icquid
nec. Sentan incuente bushcuctséquio iquequi
nuambo budapa icquid nec. Senta bénédapan shéta
nuacquid nec, bédimpin shétabimbuecquid.
Dadpenquioshé icquid senta nec, 100 ted.
Senta tsidadash icquidquio nec. Maisash niquesa nec.
Niguec abichobi nidec, cuéshéd-cuéshédenquio.
Cuesaqui adequi nidec. Senta Matses isash cuenesa
nec. Nidtuidshun isec. Senta umbo capuquid nec. Senta
mananuc nidash isadenquio yashic, acte cubudnuc
aucbidi acte cuéman cho-choquidquio nec. ltia
sentan petembo nec. ltiadapan iuecquio tabadquin,
sinaid daéshbededec. Itia shubi, aton anchun pec.
Bétantanenquio icquin sentan cute bocue pec. Taén
didiquequin cute bacué '
abichobimbo uesquin
chec. “Cacaca cacaca”
quec cuédquid nec senta.
Sentan isitodo
dadpen yacnoshon
tishshun, aton bacuémpi
bédambuen icuquec.
Canicuenacsho aton
cachono dectanec. Tédion 4%
d|odenqwo iquec.

Béshuidquidén dada pistsécquio
iguequi, aton bu nuamboshé
iguec nua isadquid nec. Aton
_ incuente adecbidi nuambo
- buicquid nec. Incuenten
~ bedesa béshuidquid nec.
Aton budapa chéshémbo
icquidi, désed-désedpactséc
icquid nec. Aton bétanteteno
masedquiacbimbuec
isadquid nec. Béshuidquid
- bénédapan shéta énapenquioshé
icquid nec. Beshwdqwd pistse-pistsec tsadquid utsi
iquec. Béshuidquidtapa nuambo bésed icquid nec.
Aton médanteno ushumbo nua mésed icquid nec.
Béshuidquidémpi utsi mépiu-mépiupactsec iquec.
Ashic, pistsécquio bésed-bésedpactséc iquequi, bépiu-
bépiupactséc iquec béshuidquidémpi. Daédpambo
béshuidquid iquec. - |+ JEFEEEEFE
Béshuidquid J
uidénquio icquidquio nec. _
Cuembo pudun-pudunquid
béshuidquid nec. Adquidic,
béshuidquid paédenquio
cute cuidin titinquequid
nec. Aton bacué
cadiadequi badedquio
titinquequid nec. Nidaidén
chedo badedquio A,
fitinquec. Béshuidquid bédiactséc copuosh| Matses isash
> A écuenec cumapenquiec titinquequiec, cuesadtiapimbo >

\ o

icquid nec. Nodoncoqum cueste nec. Béshuidquid
tsidadash capuquid nec. Uanno uuu nidan-nidanec
capuquidquio béshuidquid nec. Acte utsimbi nidash
capuquid béshuidquid nec. Mannan dadanquio icash,
actiachon icash, itia nantan icash quec abichobimbo
capuquid béshuidquid nec, uanno-uannombuec.
Mapictséc capuash, abuc capush quequid béshuidquid
nec. Dadpenpenquio icquid béshuidquid nec. 10 ted
udictséc nibédec. Maisash ushquid béshuidquid nec.
Badiadbudnuc isucunash “sho sho sho sho sho sho™” quec
cuédénec tsidadec béshuidquid.

Adec tsidashun, cute bacué isuidtanenquio icquin
chequid béshuidquid nec. Uesnid débiate, quécu,
diden quécu, machishte, mamuin, ocodo mabis, moste,
tancada, shupudush, shupud, bin,, piush béchi, cushu
tébin, shancuin, bata, poshodi, mabis-mabisquid, cose
chedo chequid nec. Itia daéshquidbidi béshuidquid nec.

Bé&shuidquidén bacuémpi ani padquiobi
ictsec. Béshuidquidén aton bacué icsapambo
yacnoshon tishec, “Paédnushe” queshun. Icucquin
chishmeboshombic, canicuentsacsho aton bacué aton
cachono dectanec. Bunduacsho aton shuma yacno
dectanshun chishmec. “SEEEd, s€ééd” quec cuédquid
nec, béshuidquidén bacué
shuma bunduash.

Chiguin béshuidquid
bedec. Béshuidquid chiqui
isash nidaidén tididiquec.
Matsesén béshuidquid
tanquin “shéid-shéid” cac,
fididiquesho opa tsineshun
cuesec. B&diisash “cos,
cos, cos” quec cuédquid

Dide bédapactséc isadquid nec.
2~ Tanun-tanunquio iquequi,
-~ shicpiu-shicpiumbo icquid nec.

_ A’ron éshé nuambo iquec. Inchéshén

'.wu capuquidquio dide nec. Ismiac, badiadén

%‘% cuenec. Tinenquio icac badiadén puduenenquio

| iquec. Badiadén ushbudec, cute poshécuén,

"_;g isitodo dadpen yacno. Inchéshannuc puduanec

f’ afton pete nibénec. Dide umboshé nidenquio

iguec. U capuquin piashic, aton shécué yacno

& chouaic. Shécué bédambo icquid istuidash, aid

B shécuénuidquio icquid nec. Inchéshquio icnuc

@ capuquin cute bacué istuidshun chequidquio nec.

' Daédpactséc icquid dide nec, cuatodo ted.

F  Afon bacué tishshun, shuma yacno aton
bocuempl dectantsécshun chishmec. Adembidi
vidéncuentsacsho aton cachono dectanec. Shuma
bunduacsho tacbid yauc dectanshun chishmec.

Dide néish, matses chedo chiec cuédquidquio
nec. Tedes icnuc bedantanec badiadquiec “I| i ii"quec
vinec, “Shéctenamé nébi =8 -
chuec” quec. Shécten, bédi ks
chedo chiec cuédquid
dide nec. Abembi
cuédenquio icquid dide
nec. Dide uinsho tantiash,
“sShécten chiecta dide
uimposh¢ 3Shéctenaméda
chopec?” quiash dide
cuédauc capuec nidec

" Uadé shicpiu-shicpiumbo icquid nec.
Incuente inush-inushquio icquid nec.

- Uadén aton incuenten cueste
dayunenquio iquec. Aton shéta
chéshé-chéshémbo icquid uadé nec.

Enden isucunquidquio uadé nec.
Badiadbudnuc, sinco icnubi, sedquetsacnouésh
cuédénquidquio uadé nec. Ue inchéshpambo
icnuc adecbidi cuédéncuededec uadé. “Tsocon
¥ fsocon fsocon oon oon oon” quetsec cuédénec.

' Uannomboshé& capuenquio icquid uadé nec. Umbo
acte utsin naquiadec nidenquio iquec. Uanno
yashic, ambobi capucuededec aton pete pec. Abi
maisi iquidi, acte cuéman tabadquidquio nec.
Uadén mannan tsipuisémpi chec, uadé incuente

. caid. Cano bacuémpi chedo chec. Néishamé
naésh penquio iquec aidén, tsasimbo icsho issun.

* Tonte chedo penquio iquec uadén. Cute bacué
pachi-pachicquiduidtséqui uadén pec. Isan daéstsec.
Cobisan tétsadquin, cobisan bacué pequidquio uadé
nec. ltia daéshenquio
iquec. Cute podo
ambidiacbanquin istuidshun
tsipuispampi chedo pequid
uadé nec.

Aton bacué tishshun
aton tacbid yaucshun
icucquin chishmec.
Uédéncuentsacsho
bénémbi cachon




Tsancan bétantete
bédapactséc isadquid
nec. Tsanca béush-

- béushquio iquec, paush-
paushquio iquec, écchésh-
écchéshquio ictsécquid nec. Aton incuente
inchésh-inchéshquio ictsécquid nec, diden
| incuentebimbuec. Mépiu-mépiumbo icquid nec.
Pucu tsimicsinquio ictsécquid tsanca nec. Tsanca
natiambo nuadtsécquid nec. Tsancampi
aniatséc tsadnubi, utsi fsancadapa nuambo
y icquid iquec.

Dadpenquioshé icquid tsanca nec. Abitedi

¥ tsidadash capuquidquio nec, cuéshédenquio.

Tsanca umbo nidec, uuu, uadé padquid penquio nec.
Acte cuéman icquidquio nec tsanca. Acte cuéman
nadequiash, itia yacnotsen nidec. Béchish
dadpenquioshé siabudec capuec tsanca. Otacquio
capuesa tsanca nec. “Sii siichan chan chan chan sii sii”
quec shayaquec. Nuamboshé icquidbipambuec “tou
tou tou” quembuec budéd podon pudun-
pudunquidquio tsanca nec.
Tsanca pinchuc podon
capuec mésiadesa nec.

Badiadénuidi

capuquid tsanca nec.
Abichobi capuquin cute
bacué istuidshun
abitedishumbi
chebededec. Cute bacué

//0\\ utsi-utsien chequidquio

tsanca nec, mannan tsipuis chedo. Chéshéid maicha
caid chenquio iquec, tsasimbo icsho. Néishamé naésh
cabued chenquio iquec, tsancan. Shancuin, achu
incuente, quécu, poshto cacho, aid chedo chequid
tsanca nec. Itia chedo daéshec. Pete naimédan
capishto, tsipuispa chedo nibénquin pec. Tsanca uanno
capuquin, cute bacué istuidshun chebennec
capuquidqguio nec. Tsancan tsidadash capuquin cute
bacué istuidshun, cute bacué dadpenquio
tsadumbudquin chec. Dadpenshunquio cute bacué
uestsécquien chec. Acte aquec nidaidén budec.

B&chun chésh&béd v
tsidadash capuquidquio
tsanca nec. Cute bacué
sanansho issun, béchunén
cuestanquin ménchiquec.
BEchun cuédsho
tantiashun, tsancan
ébedbededec. Aduaqui,
tsanca béchunbéd icte
bunquidquio nec.

Cute ushte-
ushtecquidtapan tsanca ushec. Adecbidi budédén
ushec. Anuentse-anuentsequi tsanca ushec. Poshtoen
uanno-uannuec abichobi cuéshéd-cuéshédpec.
Ushébudnuc uanno capuanec, uannombopenquio aid
ushec. Utsi daéd, utsi cuatodo ted ambobi ushec.
Dadpenquioshé icquid tsanca nec.

Tsanca aton bacué abentséc tishquid nec. Cute
cuidi dadpen yacnoshon fishshun, tsancan icuctsécquin
aton bacué chishmec. Canicuentsacsho aton cacho
yacno dectanec, podiadbuedi. Anibéd capuquidquio
tsanca nec. Istuidshun chiquin bedec tsanca. Chiquin

i

@bedoidquio tsanca nec. %§§

Sipi daéd iquec. Nua-nuaic tsadquid
aton écbidno ushumboshé iquec.

cquid nec. Sipi incuente mauishqueduash capuesa
# nec. Aton incuente tsidion iquec capuec.

Badiadén capuquidquio sipi nec. Inchéshén
capuenquio sipi iquec. Sipi abitedi tsidadash

#' copuec. Abentfsécpenquio capuec. Poshto

padqguidquiobidi sipi nec. Abucquio cutedapan

#l capuenquio iquec sipi. Mapictséc capuec.

i Cutedapanquio nadequenquio iquec. Abuc yashic,

. mapictséc capuec. Cute poctse capuquin

capishto istuidshun pec. Cute bacué

stuidshun, cute bacué chec.

Slpm bacué daéd tfishec. Tishshun, aton bacuémpi
aton shuma yauc dectanshun chishmec. Shuma
bunduash “sic” quesho padpiden chishmec.
Canicuentsacsho cachon ¢ r W:
tabéquec. Adshun, it Y
cuédsho badedi aton titan 5
shuma yacno budmeshun
chishmec. Ashic,
canicuentsash, tante
chocuenash, abibi budec
aton shuma yacno. Adshun
sipin ambibi chishec. Tante
chocuenshun, sipin ambibi
Qchlshcuenec

¥ Sipi cabédimpi pictséc écsed

: icquid nec. Aton écsed ushumboshé

penquio iquec. Aton mapi, aton incuente

s chedo chéshémbo iquequi, aton cachono bédi-

§ bédimbo iquec. Sipi cabédi fied shénin icquidquio

¥ nec. Sipi écsedien niméduc icquid nec. Adquidic,

sipi cabédi sipi écsedbéd tsidadshun pequidbidi

¥ nec.

Y Sipin aton pete istuidshun abitedishunquio

E chec. Aton bacué tsaduntsécshun chec. Aton

ik bacué cancheshun menec. Aden meniash

k. fabadquin chebededec, cute bacué. Macumpi,
| tsipuispampi, Y .

capishto chedo istuidshun : = '

sipin pec. Nuambo cute

bacué icquid, tsasimbo

icquid, chéshéidén tonte

caid chedo chenquio

iguec. Shancuin chec. Utsi

abitedi chec. Piush béchi,
bata, quécu, shannéd,

tinte, mannan tsipuis, achu

incuente, aid chedo sipin / -
chec. Sipi cabédi nidaidén budec cute bacué idaid
chenuec.

Sipi abitedi ushec. Shubu-shubupambo icquid
istuidash, abichobimbo tabadec ushec. Uanno-
uannuec, poshto padec ushenquio iquec sipi.
Abichobimbo tsidadash ushec. Sipi “sii sii sii” quec
cuédquid nec. Matses isash, “pishtadan, pishtadan”

> @quec cuédquid sipi cabédi nec. @ 7 <

2 @cuedec, sic sic sic” quec.

MIW-

madun sipi

Madun sipi bédapactséc

‘ isadquidquio nec. Pistsécquio
7" iquequi, aton bu nuambo iquec
~~ aton mapi nuambo tantiadec. Madun
A" sipi daédpactséc icquid nec. Utsi ocho ted
%" iquec, utsi daéduidts&quiiquec. Acte cu&man
A isitodo dadpen yacno ictsécquidquio madun sipi
nec. Udimbo nidan-nidanec capuenguio madun sipi
¥ iquec. Ambouidi, abi yacnouidi tabadbudec. Madun
sipi inchéshén capuenquio iquec. Ushec ambobi,
ushte-ushte icquidén. Mapistséc capuquid madun sipi
nec. Abucquioshé capuenquio iquec.

Cute daéshtsécquid madu sipi nec. Cacsimbien
cute bitsi pec. Madun sipin padenquio. Cute
poshodouaquin shécuéuabanec, tiquidivatséquin.
Adshumbic, ambi shécuéuaidénuesh siquequid éné
aguec madun sipin. Abadiadshun, ambi énden
shécuéuaidén acquimbi, aid cutembi padpiden
poshodouabededec madun sipin, shécuéuidpambo
cuten dada icnuc. Ashic, uanno nidashic, buduash ambi
dadaéshaid tantiec &= B o s
ambobi chouaic. Cute '
utsibi shécuéuabanenquio
iquec madun sipin. Shéshun
madun sipin
shécuéuabanaidquio nec.
Aton pete utsi nibédec.
Shéshun éné achushquio
icquiduidquio bunec.
Madun sipi sicquetsec




\/‘ cuedec ‘joooooo0!” quec.

nlmeduc opa

Niméduc opa

ey, opambobi nec.
=2 Matsesén opa
padquid opambo
niméduc opa nec. Aidbidi
| ufsibon “mayanén opa”

: _ caic. Aton pabiate
aniatséc i |quec Cheshembo yosh ushu-ushumbo yash,
tanun-tanunquio yash, piu-piumbo yash quequid
niméduc opa nec.

Tedes ted capudquid niméduc opa nec. Utsi
abentsécqui capuec. ltia tayun icashic, mactac yacno
iquec. Abi maisi capuquid niméduc opa nec. Nidaid
shécuén ushquid niméduc opa nec. Adecbidi buintad
shécuen. Acte cuitsipan chedon ushquid nec. Tambis
tsibanshun pequid niméduc opa nec. Mécueste chedo
pequid niméduc opa nec. Tsatsin, tambisémpi, omon
chedo uédéshcashun bedec. Adembidi itia daéshec
niméduc opan. Bata chedo chequid nec.

Aton bacué tedes tishec. Adecbidi, cuo’rodo
tishec. Niméduc opan aton | WS AN
bacué pemenuen néish
baded-badedquien
bedtan-bedtanenquio
iguec, aton shumabi
chishmec. Ashic istuidshun
bedshun aton bacuémpi
pemetsec. Niméduc opa
opabimbuec bénanquid
nec. Aton bacué niomédan

A Opabimbuec isadquid a
~ camun nec. Tsitsu yauc
chéshé-chéshémbo icnubi, mapi yauc piu-piumbo
ictsécquid achu camun nec. Aton incuente bushcuctséc
iquec.

Badiadén capuquid achu camun nec. Achu
camun dadpenquio capuec tambis nibénec. Utsi
ocho ted icnuc, utsi sinco ted iquec. Tambis ambibi
nibénquin chictoshon tsibanec. Tambis acte nénéshun,
Matsesén isacbimbuen ;
achu camunén isec. Utsin
taémi isbedednuc, utsin
débiatemi isbedednuc,
utsin cuémano tabadnuc,
utsin cuitsipan yacno
mishbededec. Adnubic,
tambis uesadacno
nidacsho taémishun
bedec. Acte paédquin
bedshun tésésec. Ambo - ,
abitedi cho-choshon mananuc nindoshon pebededec.
Badedquioshé pequidquio nec. Dadpenshunquio
badedi pec, téshémpi nibédquiec icnuc. Tambis ambi
tsibanaidquio, ambi nibénaidquio nec. Actedapa
cuéman nibénshun, acte dada cuéman nibénshun, acte
cuidi cuéman nibénshun, mannanén nibénshun caquin

XXX N NN AN



>
>

©

@ochu camun nec. %3/0\75

Mé&cuestetsen
istuidshun tsibanec,
CUEdén-cuédéntsécquien.
“Aacaaaa’ quec
cuédénquid achu camun
nec. Tsibanac shécuén
puduedacsho isash abédi
puduedec achu camun,
utsi shécué sadacno
tabadnubi. Shécuén
puduedquid bedenquio
icsho, umanuc cainquidon pudunquin bedec.
Adshumbic, téséssun, abitedishun pebededec.

Omon Matsesémbimbuen uédéshcashun posh-
poshcashun bedec achu camunén. Natianquiopenquio,
vismanquio puduedacsho poshcashun bedshun pec.
Tsaues chedo achu camunén pec. Tsaues usudsho
istuidshun, abentséc puduedshun, nidmeshun, shécué
dédudacnobi bedtanec. Acshunneshun abitedishun
pebededec tsaues. Badedquioshé bitsi anchishec,
uesquin. Sedudi chedo pec, tsatsin, tambisémpi,
shonquid, sentede, sénu, ocodo chedo. pequid
nec. Ashic, nuacquidtapa padenquio. Tambis
padquiduidtséqui pec.

Piash cubudash, acte acash, cushuntan uebudaid
tédion samédec. Achu camun buintad shécuén ushquid
nec. Adecbidi, nidaid shécuén ushquid nec.

Bacué tishshumbic, badedquioshé tambis
nibénquin bedshun aton bacué yacno bé-béec.
Opabimbuec cudascuededec noshquec penanec.
Adec penan-penantsécquiec icquin aton bacué
yacno béshun pemec. Shuma chishmec opan
chishmiacbimbuen. Badec-badedquien istuidadesa

_ Bédidapan
:/ mapi
nuamboshé
iguec. Aton
& I méntsistapa
w4/ iquec, ambi néish
| Sy bed‘requid Bédidapan
I AT T bacué nua-nuaic
,ﬁ ot ’rsodec bédapambo, iuatiadquio.
Bédidapa nuambo cuédec. *Oooouu ooouuu!” quec
cuédec piasec.

Bédidapa abentséqui icquid nec. “Daéd icnu”
quiash daédquiobi capuec. Buintad shécué istuidash,
buintad shécuén iquec. Buintad shécue nibédacno
dépuen shécuén iquec. Bédidapa umbo capuquid
nec. Uuu, acte utsin nidan-nidanec capuec bédidapa.
Otacquio capuec. Néishamé nidinquetsécquiec capuac
padecpenquio capuec, bédambuec. Bédidapa
inchéshén capuash, badiadén chedobi capuec. Ashic,
uscastuash ushec, shécuén puduedosh

Bédidapan senad A ]
istuidshun acshun pec.
Shécten istuidshun acshun
pec. Shéctenamé istuidshun
acshun pec. Shaé istuidshun
acshun pec. Adnubic,
shaé cuidanquidquio nec.
B&di tante chocuenambo
icquid, dayuntanquin
aton méntistapan

roshunne’rsmsh shaén.

@dodouoic. Tante choquidquio bédidapa nec.

Bédidapa umbo capuquin néish abitedi pequid nec.
Bédidapa bédimpi acshun pequid nec, aton matsesi.
Tsaues chedo bedec. Néishamé cuen-cuenaid podqued
CUEman uequin bedshun pequid bédidapa nec.
Abitedi bedec bédidapan, aton bacué pemenun.
Aton bacué nibédnuc, baded-badedquien aquenquio
iquec. Piasquin aquec. Abitedi ushémbi penquio iquec
bédidapan. Cubushun, cute tayun téshé mabésquid,
abadiashun penun.
Capuguimbi iuecshun
utsi acshun pec. Bacué
tishshumbien baded-
badedquien bedpec,
aton bacué pemenun.
Pambiduidpambo pequidi,
bédiisan daéshquid nec. SRS =

Daédpambo aton bacué tishquid nec bédidapa.
Shécuédapanshun tishshun, amboshombi aton shuma
chishmec. Bédidapan opambimbuen aton bacué
chishmec, padequi uequin. Ushec uec aton bacuén
chishnuc. Ashic, piascuenan, ambobi aton bacué nianec
nidec. Shécten bedshun béec, aton bacué yacno.
Uesquin abichobi dabishucshun aton mado bénanec.
Aid icnubi nidec, "Utsi bednu” quec. Piasuainquio iquec
bédin aton bacué. Shécuédapan aton bacué iquec.
Ambo, aton bacué yacno matses chotiapimboshé
iguec. Matses acshunnetsiash. BEdadquiocquidquio
bédidapa nec, aton bacué cudasec. Chompianén
actsiash matsesén, badedi. “Pian nanu” cac, badedquio
siadenquio ictsiash. Uidmabudacsho siac cadednec, abi
bednuec nadebudsho.

BEdin manécte podo chedo tsucucaquin
dadauaic. Adembidi, cute dadan ueshcabudnequin

* i

@ Bedipiv
7 aton
bédi
4 == nibédec. B&di piu
senadbimbuec isadquid nec,
piumboshé icquid. Bédidapan mapi
nuamboshé icnuc, bédi piun mapi nuapenquio iquec.

Inchéshén capuec, badiadén capuec quequid
bédi piu nec. Cute dectatuash isitodo cuenadtanaidén
uequid nec. Néishamé bedenquio iquec bédi piun.
Shéctenamé bedenquio iquec. Shécten bedenquio
iquec. Shéctenén bacué chedobi bedenquio iquec.
Shaé bedenquio iquec bédi piun, “Cuidanquid nec”
queshun. Bédi-bédicquidémbien nuambocquid abitedi
bedec. Senad, tambis, tsaues, mécueste, aid chedo
bedec bédi piun. Matsesén opa chedo bedec. Cachitan
bacué istuidshun pequidquio nec bédi piu.

Bédi piu bacué 3 ”
tishash bédadquio icquid
nec. Aton écbidno
ushumbo icquid, sipidin
caid, bédadquio
icquid nec. Buintad
shécuénshun bacué
daéd tishshun chishmec.
Uidéncuenacsho,
tsibanmec bédiactsécquio
capuquin aton bacué -
bedshun pemec, mécueste, plush coquesh chedo
Aden pambiduidquio pianequic, aton bacué
cueshedec Tsidash iquenquio iquec.

X //A\//A\//A\//A\//A\//A\//A\//A\//A\//A\//A\//A\//A\//A\//A\//A\ N



</ bacué isese pemenun.

BEdi chéshé chéshémbo

% icquid icnubic, bédi

& chéshébidi uftsi

"~ tanun-tanunquio
S : @@  jquec. Aid chotaguén iua

quidi qU|d| c0|db|mbuec icquid nec. Utsi, bedi chéshé

caidbidi, opabimbuec icquid iquec. Bédi chéshé quidi

quidibimbuec icquiduidtséqui chuiquin chuinu.

Abentséc capuquidquio bédi chéshé nec. “Daéd
icnu” quiash daéd capuec. Badiadén capuash
inchéshén capuash quequid nec. Uannombo capuquid
nec. Abuc cute cuidin uestsash, bunduash capuec aton
pete nibénec. Actiachon capuash, mannanén capuash
quec capuquin mécueste, tsatsin, tambisémpi chedo
bedshun pec. Adembidi shonquid, sentede, sénu,
ocodo, tud tud chedo pequid nec. Bata tididiquiacno
aid cainec, bata chequimbi. Shéquéd nadancashun
bedec. Pudunquin iuin tampas cuten dadiadsho bedec.
Cuébun bacué chedo chec. Bédidapan mabésaid
istuidshun pec, ampequin. Tsauesén pucu Mo’rsesen
pochiaid niméduc - :
nindoshon pec.

Nidaid shécuénshun
bedi chéshén aton bacué
daéd tishec. Cute
shécuénshun adembidi
tishec. Aton bacué
vidéncuenan bédiactséc
capuquin, tsatsin cuensho
nadancashun bedec, aton ‘

Bédimpi bédidapa
padquiobi
kS iquec. BEdi-
“Y- bedimboshé iquec,
tacsed-tacsedquio iquec. Adquidic, nua caniesa nec.
Bédimpi umbo capuec, udimbo. Taémimbo
nidashic, uqué capuashic quec capuec. Nidaidén
capuquin shédquin tsatsin chedo nibénec. Inchéshén
acte cuidi tandoquin tambis déco pesho istuidshun,
bédiatséc capuquin anuenanshun pudunquin bedec.
Badiadén cute cuidin - : 2
uequin cainshun, mécueste
cuensho mapudunshun
mamosec. Cubudshun
téshé mabésquin dectanec.
Acte nuambo acash,
cute uebudaidén uec,
ushé cuéec. Piush chedo
istuidshun pec. Néishamé
pesa bédimpi nec.
Aniactsécquidémpividquio :
pequid nec, tambisémpi, checa, shonqwd shéquéd,
omon chedo. Matsesén shubuno inchéshén chuan-
chuantsécquin cachina pequidquio bédimpi nec.
Badiadémbien cachina bedec uanno capusho.
Bédimpin bacué daéd tishec, shécuénshun. Aton
bacué tishshun, shuma chishmequimbi pambid bedtan-
bedtanec, piasenquio icquin. BEdimpin aton bacuémpi
bédambuen tsidunec, bédiactséc capuquin. Ashic,
aidtsen caniash cuéshédec, anibéd iquenquio iquec.

% éEqué atonauashi capuec. >’<

./ Téstuc

mauequid
aton incuente

~ &napen icquid nec.
' Inchéshén capuec,

" badiadén capuec.

/¥ Shonquid ’redlon cuensho, abucuésh
U pudunquin bedec. Bedshun,
acshunetanquin, podo méshshun pec. Piash, aucbidi
abuc dectatuec, leoquenuec Nidaidén uesa ’res’ruc
mauequid nec. Abuc - : : el |
tsadquin sipi chosho bedec.
Sentede chedo chuenquio
icsho isash, abuc yashi,
bunduash budec. Adshun, ]
bédimpin piac padombuen %
nidaidén capuquin, fsatsin
chedo istuidshun bedec.

Adec capuquimbi
bacué usundoshon bacué
daédpambo tishec, nidaid :
shécuénshun. Shuma chishec uvidéncuentsacsho issun,
aton bacué pambid bedshunec, tsatsin, tsaues, sedudi,
cachina chedo. Capucuenacsho, aton bacuémpi
tsidunec, bédiactséc. Mécueste acshun, ashunquiobi
pemec. Uidénquio yanash abibi cuéshédec aton bacué,
. “Nidnu, fita” quenquio yequi.

batachued-

¥ Batachuedén dada

' chéshémboshé icnubi,

A aton téniteno piu-piumbo

RRA_ s iquec, téush-téushquio.

: ' Batachued cutedapan

' \5.‘,\%:_&_- capuquidquio nec. Poshtobimbuec

RS capuqguin abucshun bucu bacué chedo
chec. Abuc capuquin aton bacuémpi chedobétambi
chebededec. Cute uebudaidén chimuquidquio nec.
Abitiombi dachimuec, quécu éshéuidpambo.

Batachued diden
quécu chedo chequid nec.
Batachued abitedi cute
bacué chequid nec.
Batambo icquid abitedi
bunquidquio batachued
nec. Mani chedobi chec,
Matsesén chococaid. Cute
bacué chedo nibédnuc,
tsatsin bedshun pec.
Batachuedén pupu bedec.
Uicchun tsadsho bedec. Atoda uismambo icquid
bedshun pec. Cumapenec cudasquin pebededec.
Ocodo chedo bedshun pequid nec. Cainshun bedshun
pequid batachued nec. Senad tanun tsibanshun
bedshun pec batachuedén.

Batachuedén cute shécuénshun aton bacué
tishec. Nidaid shécué icnuc, nidaid shécuénshun aton
bacué tishec. Adshumbic shuma chishmec ashunquiobi.
Opashémbimbuen aton bacuémpin chishbededec.

//0}\ Uidéncuenacsho anin tsidunquin quécu chedo chemec.

%o




\/ bed’ronqum pemec.

NP Onina acten icquidquio
- . nec. Mananuc
v bt - nldec acquimbuec
’rmnquenqmo |quec Actembien onina badedquioshé
nidquid nepec, nuécquidbimbuec. Oninan shéta
bédimpin shétabimbo icquid nec. Onina dacuédesa
nec. Dayuménquid istuidshun Oldl pe’rsmsh Dodpenqwo
icquid nec onina. : - '
Nuécquiduidquio
pequid onina nec.
Chunguendapa nuécquid
dadpenquio yacno
istuidshun, bedtan-
bedtanquin, pequidquio
onina nec, dadpenshun.
Acte équéducshun
penquio iquec. Onina
sebad-sebadtsécquio acte
cuéman icnuc, indo-indoquin nuécquid
pebededquidquio nec. Bitsi dadpenquio tsinduadnuc
dabishucbudnetsécquien nuécquid bedshun pec.
Acte cuitsipan yacnoshon bacué daéd tishec
aidén, quiusudacno shécué sadquidén, idin
shécuénshun chedobi. Adquidénshun tishshun aton
bacué shuma chishmec. Shétacsho, nuécquid bedtan-




X

bosen

Bosenén dada

- isembo iquec. Acten
bédambuecshé capuquid nec.
Nidaidén dectatuash icsaiqui pudun-pudunec
= Capuquid nec. Abi uncaic capute
- paton taébimbuec iquec. Abentséc
icquid bosen nec. Adecbidi, chido bénébéd icquid nec.
Tedes ted tsidadash nadancannanec nuécquid
bedshunnanec maméncuededec. Bosen acte cuidimpi
nushan-nushantsécquiocquin tandoquin mécue
nibénquin bedshun pequid nec. Chianén capuquin
pandaunchued pequidquio bosen nec. Masidapa
tando-tandoquin acten mishquin chushi, t€push chedo
bedshun pequidquio nec. Adembidi mauanén capuquin
bédichued istuidshun pec, chianén chedo. Nuécquid
nuambocquid chedobi bedshun pec. Bosenén indo-
indoquin penquio iquec. Bedshun, buintad acte
néuequidén tsadquin pec. Oninanuidtséquien nindo-
nindoquin pec. Nuécquid bedshun acte néuequidén
pudundoshon pequid nec, aton bacuébétan.

Bosen aton bacué - i TARS:
daéd tishquid nec. Acte "
cuitsipanénshun bacué
tishshun, ashunquiobi aton
bacué chishmec. Aton
bacué shétatsacsho issun
nuécquid bedshun pemec.
Amécuenacsho acte
yacno imbudec. Ashic,
aidbéd capuquimbi

bedshun bénanec.




bedshun pemec.

Bosen ushu, bosenbimbuec isadquidi,
. afon cachono ushumbo icquid
" nec. Pistsécquio aton shétampi
7 icquid nec, bosenén shéta
& padquidpenquio. Aton
. incuente bush-

. bushpactséc icquid
N NeC- Aton ni?’re .

S bushcuctsécquio
iguec. Baded-badedquiec istuidadesa bosen ushu nec.

Abentséc capuashic, daéd capuash quec
capuquid bosen ushu nec. Inchéshén capuquid nec.
Adquidic, abentse-abentsec badiadén capuec. Acte
cuéman icquidi, bosen ushu acte nantan iuecquio
icquidpenquio nec. Acte équéduc capuenquio icquid
nec, bosen ushu. Opan tsibanac, acte népaédash
badedi cueshqueduec. Ashic, mananuc fitinquec.
Padnuen bosen chéshé acte équéduc icquidquio
nepec. Néidic padenquio. Mananuc icquid néish bedec.
Pistsécquio shétampi icquidémbi, adembi
cuididiabudtsécquien 2
mécueste bedec.
Nuécquid penquio ique
bosen ushun. Pambid
pequid bosen ushu nec.
Acte tandoquin omon
istuidshun beshun pec.
Tishshun, aton bacué

shuma chishmec.
Shétacsho issun, tsatsin

Cuichicquequid opashébimbuec
: isodquidi o’ron mopi utsiec iquec.

|quec cute cuidi bed’reqwd
Inchéshén capuec “cuichic” quec
| cuédquid nec.
¢ Cuichicquequid inchéshén
{ capuquid nec. Badiadén
| capuenquio cuichicquequid iquec.
Abucuidi capuquid nec.
Abitedimbo cuichicquequidén chec.
Diden quécu, quécumbobi, bucu
/1) bacué, poshto cacho chedo chec.
/| "1' Batambocquid peqU|qu|o
CU|ch|cqueqU|d nec. Bata
sinacno didebétan chec.
Capishto chedo pequid
cuichicquequid nec.
Inchéshén capuquin cute
bacué chiashic, badiadte
anuenteséc cute shécuén
puduedec, "Ushnu” quec.
Cute shécuén ushash, cute '
ushte-ushtepambo icquidén B
ushash quec
cuichicquequid ushec.
Cuichicquequidén cute shécuénshun aton bacué
abentséc tishec. Aton bacué shécuén uequin chishmec.
Ashic, uidéncuentsacsho cute bacué chemec. Aton
bacué opabimbuen chishmequidbidi nec. Shébudquin
Qchlshmec Nidaid shécuénshun tishenquio iquec.

2

%/ Cuichicquequidbimbuec
isadquidi, sShEménén
7/ incuente utsimbo iquec.
Cuichicquequidén incuente
. poshton incuentebimbuec icquid
nec, ambi cute cuidi bedte iquec . Shéména tsisen
incuente padquid nec, sédéc-sédecquio isadquid. Ashic,
aton incuenten bedenquio iquec. Adquiobidi icquidi,
shémén amépactsécquid nec. Abi daédiinchéshén
abucuésh “cuichic” quec cuédec. Adsho tantiash,
Matses utsi-utsiec “Cuichicquequid shéméni nec” quec.
Utsibombien cuessun isquidén, “Shémén utsiec icquid
nec” quequin tantiapec. '
Inchéshénuidquio
capuquid shémén nec.
Aton éshédapan inchéshén
isquidquio nec. Abentséc
capudquidquio nec.
Cuichicquequidén
piacbimbuen shéménén
pec. Cute bacué inchéshén
capuquin abucshun chec,
chivish chedo. Seta méduc,
cute bacué nibédquio icnuc, shomoc bacué éné
acquidquio nec. Pesa chedon bacué istuidshun chec.
Adembidi vicchunén bacué matuashquiaid pec. Abi
maisi icquid shémén nec. Actiachon cute bacué chec
capuashi, mananuc cute bacué chec capuquid
shémén nec. Tied shéni yacno chedo icquid nec. Cute
shécuén badiadén ushec. Cuichicquequidén bacué

B

@Tishoc padombuembidi tishquid shémén nec. X

e, bacuébobéd icquid nec.

W Tsise aton

# incuente sédéc-
' sédécquio
icquid nec.

Badiadénuidi

as capuquid tsise

4 Nec. Dodpen icquid tsise nec.

Tsidadash, uu nidec tsise, aton
bacué tsidunec bédiactsécquio capucuededec. “Tsa

tsa tsa tsa tsa tsa tsa” quec cuédénec shayaquec.

Nuen pequin nidaid uédéshcaic tsisen,
dadpenshunquio. Echo macu istuidshun abitedishumbi
pebededec, pachi-pachipactséc yacnouidi ueshcaquin.
Itia uebudaid anuédéshcaquin itia macu pebededec.
Batambocquid uesquin pequidquio tsise nec. Taépa
istuidshun chec, piush béchi chedo. Bata istuidshun,
abuc shubuuabededtanquin aton bacué sanshun bata
chemebededec. Isan chedo daéshec tsisen. Tsise abuc
ushquid nec. Nidaidén ushquidpenquio tsise nec.

Bacué tishnun, nuamboshé shubuuoqwd tsise nec.
Cute cuidi médgquémbud- A 5 :
médquémbudquin bedtan- £z
bedtanquin shubuuashun, :
ambo dadpenshunquio
tishec. Dadpenquio
tishshun, aton
shubudapanshun shuma
chishmebededec. Tsise
bacué tishshun bacué
caniuash, aton




QICC]UICHCI nepece

e
-

t5|seb|ec:qU|d

)

TS|seb|ecqwd caid
tsisebimbuec
__isadquidi,

= amépactséc
¥ iquec. Tsisembo piu-

: piumbo iquec. Padnuen
A ; tsisebiecquid chéshé-chéshémbo
|quec T5|sen incuente padechbidi, tsisebiecquidén
incuente sédéc-sédécquio iquec. Aton éshé cuéman
chéshémbo iquec. Aton médante poshton
médantebimbuec icquid nec, cute cuidi bedtequid,
ashic aton pete sanantequid.

Tsisebiecquid inchéshén oben’rseqw copqud
nec. Nidaidén capuquidi, :
dactuac badedquio cuten
dectatuec. Acte cuéman
capuquidquio nec. Masi
tandoquin canchu, acte
chichun, acte chiun, déco
chedo acten mishquin
pequidquio nec.
Nuécquidémpi chedo pec.
Omon istuidshun pec.
Atodampibobi pequid nec
tsisebiecquid.

Nuquin nidaidén icquidi, daédpactsécshunguio
Matsesén tsisebiecquid isac. sAtoda quiashien
istfuidadenquio iquec nechitec? slinchéshénuidi
capuquid icshoda Matsesén isenquio icquin napeque?
sDaédpactsécquio icquidta nepec? zUnunquioshé

A

Nuamboshé icquid chishcan piu nec. Abichobi
piumbo icquidquio chishcan piu nec. Déuisacquio iquec
matucu madiadtanquiec icquid chishcan piun nec.

Chishcan piu matsesbimbuec maménquid nec.
Aton chido masi padan nondoshon chudec Cuénote
acte équéduc icquid
bedash anusudash
capuquidquio chishcan
piudapa nec. Acte cuidin,
acte mauanén chedo
capuquid chishcan piu nec.
Acte équéduc capuquin
nuécquid bedshun
pequidquio chishcan piu
nec. Nuécquid nuambo
icquid chedo bedshun
pequidquio nec.

Shuma chishmeshumbic, aton bacué
canicuenacsho nuécquid pemequidquio chishcan
piudapa nec. Chishcan piu bacué tishash bédadquioshé
icquid nec. Bincuméntiadquio icquidquio nec. Cano
tédiombi cuenadtannequidquio chishcan piu nec. Adec
éo’ron bacué cudasquid chishcan piu nec.

Chishcan umu dadpen capuquidquio nec. Ocho
ted, cuatodo ted, tedes ted quec capuquidquio
chishcan umu nec. Aton chidobéd icquidquio chishcan
umu neuaic. Actedapanuidquio icquid chishcan umu
nec. Chishcan piu capuac padec acte mauan chedon
capuenquio icquid chishcan umu nec. Chunquendapa
istuidash chishcan umu ambobi buashquec
guenentuidec. Acte dada sadacno dadpen tsidadash
buashquecuededec. Abucqwo pudundo’ronqwdqwo
chishcan umu nec. e 4 S ET

Chishcan umu
nuécquid pequidquio nec.
Nadancactannetsécquien
nuédquid bedshun
chishcan umun pec, acte
équéducshun. Bauendapa |
chedo bedshun pequidquio
nec.

Aton bacué
usundoshon aton bacué
tishec. Chishcan umun daéd tishec. Aton bacué
cudosquidquio chishcan umu nec. Cano tédion acquiec
, "Cun bacué bedtsiash” quiash.




néisham

Né&ishamén bu
pistséc icquid

- nec. Aton
quiate yacno tansed-
Tonsedqwo icquid nec.
Aton pabiate

p débiateno
désed-

LaCD-~= = : désedquio
|ch|d nec. Aton deblo’re wdempenqwo icquid nec.
Enapen débiate déshoyodtampambuec ictsécquidic
déuenqguebudquid néishamé nec. Aton taé pada-
padambo iquec. Aton chipidishémpi iquec. Nuamboshé
béchi choquid nec néishamé.

Néishamé inchéshénuidtséquipenquio capuquid
nec. Badiadén chedobi capuec. Aton podquied
icquidquio néishamé nec. Aton podquiedtapa
Matsesén podquiedbimbuec iquec, aton pete yacno.
Aton mactactapa yacno aton podqued sebad-
sebadquioshé iquec. Mananuc chedo copqud nec.
Adecbidi actiachon chedo 3
capuquid néishamé nec.
Itia istuidash ambo ivuecquio
icquin ltia pequidquio
nec. Abi maisi capuquid
néishamé nec. Badiadén
sebadénquio sedquiacno
uequid néishamé nec.
Acte tsiquiadquidquio
néishamé nec. Acte cuidi
néchimuquidquio nec.

Qnelshome bedec.

e
-

Néishamén cute podo abichobi pequidquio nec.
Isitodo pachi-pachi icquid chedo pequid néishamé
nec. Edeste icha podo chedo pequidi nec. Cute
podouidtséqui penquio iquec néishamén. Cute bacué
néishamé éshé caid chequidquio nec. Adshumbic,
péncad, echo, chiuish chedo chec. Adembidi
néishamé naésh caid pequidquio nec. Abichobi
pequidquio néishamé nec, isan bacué, pinchuc
bacué, chiuish bacué&, echo bacué chedo. Mactac
istuidshun acquidquio nec. Mactac chocueshcaid
aquec. Néishamén mactac yacno shécuéuaic,
mactac chequin. Aden shécuéuaidémbi ambo tambis
chedon pebededec. Cuedes chedo ambo iquec.
Néishamébétan senadén mactac chec inchéshén.
Mactac cueuacash, abitedi inchéshénmbi néishamé
chuec.

Néishamé abentséc tishquid nec. Tishash
ambobi iquec nidenquio. Uequin shuma chishmec.
Adashic, udictséc nidec aton bacué pemebanec.
Cute podo pemec. Aton bacué itia chemequidquio
nec. Néishamén bacué tishac, daun-daumpactséc
icquid nec, bédi-bédimbo icquid. Néishamén bacué
adequi caniequi aton bu sequec. Ani padquio
chéshémbo yanec. Uanno
yanec nua yanequi,
cuéshédshun ambibi
mactac chebennec, anin
chiacbimbuen.

Néishamé bédin
istuidshun bedec. Acte
budsho dayuménquidén
bedec. Itia chec chosho
cainshun dayuménquidén

b

Nuambo tsadquid shéctenamé nec. Chéshémbo
iquequi, tansed-tansedpambo icquid nec. Natiambo
ichadquid nec. Aton cacchish aton cachono diadec.

Dadpen icquidquio shécteané nec. Utsi 200
ted icquid icnubi, shéctenamé utsi 30 tedtséqui
icquid iquec. Aton bacué chedobéd icquidquio
shéctenamé nec. Abichobi capuquidquio shéctenamé
nec. Podqueduapambuec capuquid nec. Otacquio
capuesa nec. Aton pete pebededec munqguec.
Uinmabudash, “Uenu” quenquio iquec. Tiboquenquio
capuec. Inchéshénuidtséqui ushquid shéctenamé nec.
Sebadénquio ushec, nidaidén samédec. Actiachon
mananuc chedo ushquid shec’renome nec. Abi maisi
capuquid nec. Udimboshé
capuashic, iuecpambo
icash aucbidi chuec.
Béyucanquid iquec,
panchu caid. Actedapa
tsiquiadcuededquidquio
nec. Ambi acte dada
potebededacno nushan-
nushanpambo chividec.
Niguec natiambo
tedesquecuededec.

Shéctenamén
abichobimbo pec.
Uannoshon tantianubi
tancapambuen pinchuc
éshé pec. Niste éshé,
itia, mannan tsipuis, cute
bacué, abichobimbo
pequid shéctenamé nec.
Ue naimédacno (mayon)
shéctenamé béchiec.
Acte cuidi tandoquin
udquin déco pequid shéctenamé nec. Dacuédenquio
shéctenamé iquec. Nisi chedobi istuidshun aidi pec.
Pambid pisenaid chedo istuidshun pec. Aton mactac
istuidshun acashic uqué nidec. Sebad-sebadtséquio
icquin aton pete pebanec. Bunenquio icquidquio
shéctenamé nec. Ushé budguimbi aton pete pec.

Aton bacué piumbocquid daéd tishquid
nec. Adquid iguequi dadpenquioshé icquidquio
nec. Bédectséquioshé capuquin ambobi acte cuidi
sebad-sebadtséquiocnoc aton bacué pemec. Acten
chichun, acte chiun, déco, nuen chedo aton bacué
pemebanec, buéd nidenquio icquin. Ashunquiobi
aton bacué caniuabededec. Aton bacué uédénquio
yanan samédenquio capuec. Abentse-abentsen bacué
tishenquio iquec. Abitedishumbi usundoshon tishash
uanno nidenquio iquec.

B&din istuidac shéctenamé camunduec. Acte
chododoquiacbipambuecshé dadpenquio icquid
camunduash cuédec. Shéctenamé cuidanquidquio
nec. Bédi tante choquidquio nec. Adquid icquin,
aniambo icquid bedec, badedquio buanquin. Utsibic,
badedquio mamostanec badedquio cute podiadtuec.

@Bedshun énenquio icquin shéctenamé acshunnenec. X

Shécten utsi-utsiec iquec. Nuamboshé shécten
chéshé icnubi, shécten ushu iquec. Tésédéc téuequiec
icquid shécten nec. Débiate dépada-dépadambo
icquid shécten nec. Aton pabiate nua iquec. Aton
chipidish bushcutsécquid nec. Shéctenén shéta
énapenquio icquid nec, cuénumbo. Shéctenamén
shéta padquidpenquio nec. Utsiecbidi shécten
nuadec. Shéctenamébic utsiec ichadec. Adquiobidi
aton cacchish iquec. Shéctenamé nua tsadquid nec.
Shéctenic aniactséc. Aton taé aniactséc tsadquid nec.
Adquid iquec, umbo capuenquio icquid shécten nec.

Shécten uannombo nidannec capuesa nec.
Acte utsin nidan-nidanec capuesa shécten nec.
Shécten besquec cutempi istuidtanec cashquidec,
aton icha ambo nianec. ' :
Actiachon capuashic,
mannanénquio capuquid
shécten nec. Adecbidi,
niméduc icashic, tied
shénin icquid shécten nec.
Matsesén tied istuidshun,
uédéshcashun yuca pec.
Shécten aton nesten
nesec, mactacuabudec.

chuanec. Shécten nidaid shécuén ushashic, cute tayun
ushec. Icsapambo ictsacno, nipac dadpen yacno,
ushquid shécten nec. BEdambuen nacnenash ushquid
nec. Shécten push quec, “uoouu” quec cuédquid nec.

Shécten nuen udquin pequidquio nec. Adembidi,
mannan tsipuis pequidquio nec. Adembidi, pinchuc
tancambuen pequidquio nec. Cute bacué utsi-utsiec
pec, cute ise, poshton tonte, tonnad, cute médiad, tote
chedo. Mani pada shapesh chedo pec. Mactac chedo
acquid shécten nec. Mactac nantan udquin nuen pec.
Shécten abentse-abentsen pequidi nec. Isan istuidshun
pec. Itia istuidshun pec. Shéctenamé padquidpenquio
nec. Cute bacué istuidshun pebanquid shécten nec.
Acte nantan mishquin déco, acte chiun chedo pequid
shécten nec.

Shéctenamé dadpenquioshé icnubi, shécten
daédpactséc icquid nec. Shécten utsi 15 ted icnubic, utsi
sinco tedtséqui icquid nec. Ue méduc tishquid shécten
nec. Shéctenén daéd tishec. Adembidi abentséc
tishec. Aton bacué tishash baded nidesa nec. Ambobi
samédcuennequin aton bacué chishmebennec.
Canicuenshun, shéctenén bacuén ambibi pec,
téshédenquio icquin.

Istuidshun shécten
bédidapan bedec.

Abi yacno chosho
dayuménquidén bedshun
chebudec. Pianquidquio
shécten nec. Opa chedo
pequid shécten nec.
Eshé-&shémbo chimuquid
shécten nec. Shécten
chimuacno chimu nén nén
umumbocqwd iquec.




Aton bu piumbo icquidquio senad nec. Senad
piun bacué bédi-bédipactséc icquid nec. Senad aton
incuente yacno ushu-ushumbo iquec. Enapenpactséc
aton incuentempi icquidic, aton bu nuamboshé ictsec.
Aton “chipush” caic aid. Aton taé ténite Enapenquio
icquidquio nec. Shéctenén uipu padquidpenquio nec.
Senadén mépu énapenquio méuisac iquec. Senad béné
aton pais icquid nec. Cuénumbo, buintadbimbuec aton
pais icquid nec. Senad nuamboshé éshé icquidtapa
nec. Senad béchicquenquio unésec, ambi isac
padquiequi. Senad piu aton cacchish cachono nibédec.
Aton cacchish écbidno icquid senad nec. Adquidémbic
aton dada nacnenec aton €cchishén. Senad chanén
nibédquidquio nec. 1 /
Uisembo icquidquio senad
nec. Aton dada aton
ichambi danoshquec.
Senad chiuémpi nibédquid
nec. “Mia” quec cuédquid
senad nec.

Senad piu inchéshén
capuec. Ue méduc
capuquid senad nec.

//O\\Tonunquio icnuc badiadén 2

capuenquio senad iquec. Abi maisi capuquid nec.
Mananuc capuashic, actiachon capuec. Acquimbuec
titinquianec cuenquid senad nec. Udimbo pudunquid
nec. Acte cuidi potiaquec § sl WA 2l
pudunquidquio nec.
Senadén podquied iquec
aton pete yacno. Matsesén
podquiedbimbuequiiquec
aton pete yacno. Aton
mactac yacno mactac
chocueshcashun aquec.
Adashic, mactac utsi chec
uanno nidec, cute bacué : _
pebanequi. N&ishameé éshé Ve :

bacué aton pete nec. Echo senad bunaidquio nec.
Cute bacué abitedi chec: Camun médante, piush béchi,
taépaq, shéshun, shannéd, chiuish bacué chedo chequid
senad nec. Senadén niste éshé chedo pec. Tsasimboshé
icquid shétan mosson penquio iquec. Adchobi chebud-
chebudec niste éshé sinash paédbudniaid. Senadén
cute podo pec. Nidaid neste chedo pequid senad nec.
Bucu podo buntac pec. Matsesén tied istuidshun pachid
podo chedo pec. Nuambo piash cubudash, cuesbudaid
cuéman uec. Adecbidi, mannan dadanquio nidaid
tanunquio yacno sebaduash uec ushec. Opa
shébudacbimbuec vequid senad nec.

Senad bacué abentséc tishquid nec. Tishshun,
ambobi uequimbi chishmec. Aton bacué nianquin cute
bacué chec nidtanec, audbidi aton bacué chishmec
chuec. Senad aton bacué cudasec piantiadquio chuec.
Adec cudasbuedi, caniash ani nianec cuéshédec.

BEdin piaidquio senad nec. Senad pequidquio
bédidapa nec. BEdi piun, cachitan, dayuménquid

@chedon senad pec. %g%§

_ Senad tanun senad

2 piubimbuec

icquidbidi nec.

¥ Aton taé énapen

~_ téuisac icquidbidi

! nec. Mépu

[ meuisacquiocquid

4 nec. Nuamboshé
et . - - caniquidpenquio

nec. Senad tanun utsiecbidi isadec. Piupenquio aton

bu iquec. Tanun-tanunquio icquid nec. Aton tacbiduc

bédiambo ushu-ushumbo ictsécquid nec. Senad tanun

béné pais choquid nec. Aton hido pais nibédec.

Senad tanun sinco icnuc inchéshén capuec
bedanec. Adecbidi badiadén capuec. Ue
inchéshpambo icnuc badiadén capuquidquio senad
tanun nec. Tsasimbo débiate icquidpenquio senad
tanun nec. Pinchuc chedo penquio iquec. Taépa, piush
béchi chedo chec. Cute bacuémpi chec. Chebud-
chebudquin poshton chete chec.

Senad tanunén
bacué bédi-bédipactséc
iquec. Abentséc tishquid
senad tanun nec. Senad
piun tishacbimbuembidi
tishec. Cachita
chéshédapan abi
yacnombo tsiquiadbudsho

W ey ol .

senad tanun bedec. Bedin | ®EFRTE Y
dayumenquid chedon BN SN,
bedec senad tanun. o S %}.i é“




‘ oc’re équéduc nidec.

memupaid

Memupaidén mapi
mécuesten
mapibimbuec
iguec. Adquidic,
nuomboshe iquec, shécten
’rembl Nelshomen bocuen

abentsec capuec. Inchéshén
capuquidquio nec. Memupaid actedapa cuéman
tabadquidquio nec. Mananuc umbo nidenquio iquec.
Actiachonuidi capuquid nec. Acte cuéman
tabadcuennequin uasin chedo pequidquio memupaid
nec. Mani pada pec. Acte pia podo pec. Bucu podo
buntac pec. Matsesén tied istuidshun, piabata chishec.
Mani chedo chec. Icsapambo yacno équéduc
shébudec samédec ushec. Dadpenquio chimutannec
masi padan. Tedia éshébimbuec aton chimu icquec.

Acte cuéman sedquiacno icsa tédionshon aton
bacué tishec. Tishshun, ambobi somedqum chishmec.
Ashic, aton bacué '
uidéncuenan, aton
bacuébobéd capuec.
Abitedi capuquid nec
memupaid.

Cachita chéshén
memupaid pec, bédi
chedon. Matses isash,
memupaid niquec acten
népaédash mentuadanec




" Tambis daun-

| daunquio icquid

| nec. Shéta

) daédquiobi icquid

—_nhec. Aton mapi
=== === caniten aton

tampodo caid iquec. A’ron qwo’re canite bis-bispambo

icsho issun “tambis” caic.

Badiadén capuenquio iquec tambis. Inchéshén
capuquin, acte uesadan acte nantan budshun déco
pequid nec. Acte nantan budshun déco peshumbic,
mananuc capuquin cute bacué pec, inchéshén. Adec
capuequi aton bénébéd istuidnanash chudnanec
natia cuédénec. Daédpambouidquio capuesa tfambis
nec. Abentséqui chedo capuquid nec. Istuidnanash
otac capuenquio iquec. Cuédec capuec, “Uoo00000
uo000000" quec. Opan istuidac, “téquédés” quec
cuédquid nec. Tambis umbo nidenquio iquec. Acte utsin
nidenquio iquec. Mananuc capuquin piash ambobi
usudec. Nidaid shécuén bésto-béstopashquio tambis
usudec. Podquieduash capuquid tambis nec. BEdambo
aton podquied iquec, sebad-sebadtsécquiopenquio,
bédambo. Tsauesén podquiedbimbuecpenquio
iquec. Tsauesén podquiedien sebad-sebadquio icpec.
Adpenquio tfambisén podquied iquec. Adec capuquin
piashic, ambobi, tied tsitsuno usudec. Icsapambo yacno
shécuén usudec. Cute podo dadpen yacno ambembi
shécuéuash usudec. Adecbidi, cute chimeshadaidén
usudquid tambis nec.

Tambis cute médiad chedo pequid nec. Abitedi

ch’re bacué pequid tambis nec. Matsesén tied istuidshun >

pachid pec tambisén. Cute «
bacué abitedi pequidquio |
nec, mannan tsipuis

chedo. Cute bacuéuidquio
penquio icquec tambisén.
Canchu, acte chichun,
déco chedo pequid nec.
Itia chedo daéshquid
tambis nec. Adec
capuquin istuidshun piashic,
badiadnuc aton shécuén - -
usudec nidec. Uesquin aton shecue bépucte podon
bébéstanec puduedash usudquid tambis nec.

Adec usudcuennequimbic, bacué usundoshon
nidaid shécuénshun tishec. Acte cuéman shécué
icquidénshun fishec. Tishshun, aton bacué chishmec,
shécué équéduc uequin. Aton bacué uidéncuentsécnuc
puduenec. Puduenash acte cuéman capuquin déco
pec. Acte aquec aton bacuébéd capuquin. Adec
capuquimbi, shétacuenacsho issun, aton bacué déco
chedo pemeuaic. Aton bacué caniash cuéshédec.

Aton bacuébéd capubuedi, aton bacuén nianac
abentséqui yanec. Adec capuquin aton bocuen’rsen
cute bacué istuidshun pec. "B

Tambisén bacué daun-
daunmpactséc iquec. Ani
padquiobiicnuc tishec.

Tambis pequid
dadpen iquec. Bédidapa,
bédi piu, bédimpi, achu
camun, aid tedshun tambis
pec. Cacmushtapan
tambis bedshun chebudec.
Cochl’ro chedon bedec.




tambisbiecquid

Tambisbiecquid
aton éshé
" isquidquio
) badiadémbi
7S iquec. Shécué
¥ anshuebudshun
= isaC, &shé
isquidquio iquec,
taboten bésedacbimbuec. Tambisén mapibimbuec
iguequi, incuente choquid tambisbiecquid nec. Tambis
tentsécpenquio, amépambo tambisbiecquid iquec.
Tambisbiecquid inchéshénuidtséqui capuquid nec.
Aidén bésto-béstuenquio iquec. Sebad-sebadquio aton
shécué buintadén iquec. Aton ushteuidi ushteuash
tambisbiecquid iquec. Aidén cute bacué uesquin pec.
Cute médiad, mannan tsipuis chedo pequid
tambisbiecquid nec. Nuambo icquid icquin, yuca
istuidshun, mani istuidshun .4
uesquimbuen s
badedquioshé nainquin
pec, aton bacuébétan.
Tambisémbien bédambuen
yuca pepec. Chéshten
teshunsecacbimbuen aton
shétan teshunsecaquin
tambisbiecquidén yuca
istuidshun pec. AR !
Aidén buintad - -

shécuén aton bacué tishec. Bacué tishshun, oshL;nquiobi
shuma chishmec. Aton bacué canian, aton bacuébéd




>
>

&, capuanan, abédi capuquin cute bacué pemec.

UL ORI BT

Tambisén mapibimbuequi
- mécuesten mapi

77 mémicsinquio icquid nec.
. Afon chishpan yacno aton
¥ tsised iquec, ushu-ushumbo.
Inchéshén capuesa
R = S eSS === . mécueste nec.
Badiadén capuquin cute bacué pec. Cute médiad,
bata, shannéd bacué chedo tsindoshon pequid nec.
Budéd bacué, shuinte mapi, itia, pinchuc bacué chedo
pequid nec. Mécueste aton ¢l N & =
pete chococaquidquio ' oo
nec, bundoshon penun.
Made atsa shucu chedo
pec. Mécueste umboshé
acte utsin nidenquio iquec.
Niméduc capuashic, tied
shéni nantan capuquid
mécueste nec. Icsapambo
yacno icquid nec.
Mé&cueste tied tsitsuno L
icquidquio nec. Auésh badiadbudnuc cho-choquin,
Matsesén chococaid pachid pec. Ampembo mécueste
nec. Mécuesten pachid ambi tsitsuuaid penquio iquec.
Utsi-utsien uédéshcactannequin pec. Uanno peshumbic,
€qué peshumbic caquidquio mécueste nec.

Mé&cuesten aton bacué nidaid shécuénshun
tishec. Adembidi, cute shécuénshun fishec. Aton bacué
shétacsho, ambobi cute bacué bé-béshunec. Uidénquio

s 5T mépumpi iquec.
Badiadénuidi ’rso’rsm copuec Tied tsitsuno
icquidquio tsatsin nec, icsapambo yacno. Mactac-
mactacpactséc yacno onuedeshccbonneqwd nec.

Tsatsinén cute ' g 2 B
médiad pec. Bata pec.
Cute bacué isuidtanenquio
icquin pequid tsatsin nec.
Cute bacué bedtan-
bedtanquin tsindoshon pec
tsatsinén. Ambi piaid cute
bacué chococatsécshun,
bundoshon aucbidi
chicshun pequid tsatsin
nec. Pachid pequidbidi :
tsatsin nec. Aton podqweduosh tied tsitsuno sebod-
sebadquio aton podquiedén cho-choquin yuca pec.
Matses isash, “chochochosh” quec cuenec tsatsin.

Daéd tishshun, tedes ted tishshun quequin bacué
tishec tsatsinén. Aton bacué nidaid shécué
équéducquiopequio icquidén tishshun madadec.
Adembidi, cute shécuén tishec. Shécuén uequin
chishmeshumbic, bédambuec uvidénquio
capucuenacsho, umanuc puduenshun tsidunec.
Umanuc pemiashic, aucbidi chuec. Adequi anibéd
copuocnouéshi, caniash, anibéd capuenquio yec
cueshedec

X /A\/A\/A\/A\/A\/A\//A\//A\//A\//A\//A\//A\//A\//A\//A\//A\/A\/A\ O



; ushumboshe icquid
e, NEC. Afon
) débiate
- ~ débu-
débumbo ictsec. Incuente shéccac chiquidquid nec.
Badiadén capuenquio iquec tambisémpi.
Inchéshén capuquin cute bacué pec tambisémpin.
Senad pais bacué, shuinte mapi bacué chedo pequid
tambisémpi nec. Isan, itia chedo daéshec. Tied shénin
aton podquied dadpen iquec. Tied nantan yuca
pequidquio fambisémpi nec. Cadi uesquin pequidquio
nec. Sandia chedo pequid tambisémpi nec. Shécué
équéducshun ushteuash bésto-béstotsash uetsécquid
tambisémpi nec. Tambisémpi aid shécuénuidi
icquidpenquio nec. Shécué utsin usudec nidec. Nidaid
shécuén usudashic, niste shécuén usudec. Utsi-utsiec
omombéd iquec. Abentséqui yosh|c omombéd yoshlc
boshbéd icuaic. . \ P
Tambisémpi aton
bacué daéd tishquid nec.
Shécuénshun tishtsécshun
aton bacuémpi shuma
chishmec. Aton bacué
shétan, inchéshén umanuc
puduenash capuquin aton
bacuébobétan cute bacué
yuca chedo pequid nec.
BEdimpin, niméduc
opcm pupun, nisi chedon Tombisémpi bedshun pec.




Abuc maca tambisémpi
-~ _» mapibimbuec icquidi, aton
P incuente bu-bumbo iquec. Abuc
~ maca utsi-utsiec iquec. Abuc maca
&= détan caid madaun-madaun
icquid nec. Utsi, aton cachono
pinchuc-pinchucquio iquec.
Inchéshén abuc capuquin cute bacué
pequid nec. Isan chedo, abuc, abi diadacnobi daéshec.
Cute poshécuén ushquid nec. Abuc maca détan aton
shécuénouésh tashquequidquio nec. Abuc maca
capinchuc choquid badiadén isadesa nec. Tied
dédacnouidtséqui istuidadec. Bacué daéd tishquid nec.
Tishshun, shécué équéduc uequin aton bacué caniuaic.
Ani padquiobi yanash, cuéshédec. Abentséqui
capuquid abuc maca nec.

Abuc maca téstuc mauequidén inchéshén
capuquin beshun pec. Abuc nisin abucshun cainshun
abuc maca cuensho bedec. Nacbidicanquidén aton
shécuén puduedshun abuc maca bedshun chebudec.

=" aton mapi, aton incuente chedo.
3 " Aton bu sedéc-sédécquio iquec. Aton
A shéta tambisén shétabimbuec icquid
nec. Isa shéctenamébimbuec ichadec.
lcsambo ichadquid isa nec.
| Badiadén cute shécuén ushash, inchéshén
] puduenash capuquid isa nec. Cute daéshquid
¥ isa nec. Cute daéshbudquin cute
ﬁ}‘ poshodouatsécquien pequid isan. Cute cuidi
" chedo daéshquid
isa nec. “Sos sos”
cambuen cute daéshec
isan. Abucuidi capuquid
iquequi, mactan aquec
budec isa. Tambisén
acacno mactac aquec.
Shébin chidaéshacno
tambisbétambi shébin
chidaéshec isan. Sa
chividacno uédéshcaquin
pequidquio nec.

Isan aton bacué shécuénshun tishshun,
ashunquiobi aton shuma chishmec. Chishmiash, aton
bacué canicuenan, umanuc puduenec. Inchéshén
capuquin aton bacué tsidunec. Acquimbuec
capuenquio, bédiactséc caputsécquin aton bacué
pemec. Isa aton bacué canicuenan aton bacuébéd
iguenquio iquec. Canishun ani nianec. Abividtséqui

@yodec. Abentséqui icquid isa nec. D%



maca tanun

Tambisémpibimbuec
~—==»_icquidi, abichobi
), fanun-tanunquio
) iquec. Adashic,
J/ maca tanunén
= bu pinchuc-
pinchucpambo |ch|dpean|o nec. Padish- padishquio
aton bumpi iquec.

Inchéshén capuquid maca tanun nec. Dadpen
tsidadash icquidpenquio maca tanun nec. Maca tanun
ismiacuidtséqui shécuén nidec. Shécuénpenquio ushquid
maca tanun nec. Cute tayun, nipac tayun, cuashpan
icsapambo yacno chedo :
icquid maca tanun nec.
Acte cuidi cuéman,
anshantuc cuéman chedo
icquidquio maca tanun
nec. Tantanquidquio nec.
Matsesén shubu anuentsec
choshon, uasinémbi aton
shubuuaic. Tied nantan
choshon, mani tayun aton
shubuuaic. Mani podo
unésaidén aton shubu nacnenec.

Niméduc icquin, maca tanunén cute bacué pec.
Tied nantan icquin, pachid, mani, béyun, cadi, dectad,
Matsesén chococaid tedi pec. Maca tanun cachinan
bacuémpi pequidbidi nec.

Maca tannun cuatodo ted bacué tishquid nec.
Cute tashubuuashun aton bacué tishec. Maca tanun

coniosh cuéshédec, anibéd icbuedi.

.. Aniactséc icquid

e O | ocbid umu nec,
S X tambisémpi

/ ! tempenquio. Tambisémpibimbuec icquidi, aton
tabid chéshé-chéshémbo icquid nec. Ashic, aton bumpi
padish-padishquio ictsécquidémpi tacbid umu nec.

Badiadén capuesa nec. Inchéshén capuquid
tacbid umumpi nec. Tsidadash icquidpenquio nec.
Abentséc icashic, daéd icashic quetsec icquid nec.

Nidaid shécuén iquenquio iquec tacbid umu.
Ushteuash uetsécquid tacbid umu nec. Shubu podo
shauetsec ushquid nec. Adembidi, pinchuc shapadan
shubuuaic. Acte cuéman W -
shubuuash, acte cuidi Ui
anuesadaidén capuquin
aton pete pec. Cute bacué
tididiquied, bata chedo
pequid nec. Sebadénquio
tsadquin penquio iquec.
Cute bacué istuidshun icsa
tédion buanshun pequid
tacbid umu nec. Tied
nantan pachid, piacbo
chedo pec.

Cuatodo ted tishquid tacbid umu nec. Ushten
uequin bacué chishmec. Aton bacué caniuaic
bédiactséc capubuedi, aton bacué shétacsho abédi
capuquin pemec. Canicuenash cuéshédec abentséqui
yadec.

Inchéshén capusho pupun bedshun pec. Nisin

@odembidi bedec. Isan tauin adembidi bedec. X

Capa utsi-
= utsiec iquec.
Capa piu aton incuente
yacno nuamboshé

-~ buiqguec. Aton dada
== __ yacno pictséc bu icnubic,
aton incuente nua bu icquid nec. Capa chéshé
utsipenquio nec. Capa piun abentse-abentsen aton
mado chéshémboshé icquid tishec. Capampibien utsi
nec, bédiambo aniactséc icquid. Aton incuente bu-
bumbo icquidbidi nec. Adquidic, capampi piumboshé
penquio iquec. Béshpiu-béshpiumbo icquid aid nec.
Utsi, capa cudu caid, béshpiu-béshpiumbobidi iquequi,
aniatsécquidémpi nec. Capa cudun incuente aniambo
ictsécquid nec. Capa cudun pabite aniatsécbidi iquec.

Inchéshén capuenquio iquec capa. Tsidadash
icquidpenquio nec. Abentséc icashic, daéd icquid
capa nec. Aton chidobéd icquid capa nec. Cute
podiad-podiadec dectatuashic, cute utsin pudun-
pudunec capuquidquio capa nec. Icsapambo yacno
abuc aton shubuuash ushquidquio nec. Isan téshapu
yacno ushquidbidi nec. Utsin mechodo shécuéuashun
shubuuaic.

Abitedi capa pinchuc bacué pequidquio nec.
Cute bacué pequidbidi nec capa. Cute médiad, batq,
tonnad chedo pec. Bata éshé peuaic. Budéd bacué
chedo pequidquio capa nec, dapais chedo. Abucshun
catsuin bacué matsadquin piashic, nidaidén budec cute
bacué idaidtsen penuec. “Nidaidén tsadsho bédimpin
bedpanundac” queshun, cute bacué indoshon cute
@cuidin tsadquin pec. Pinchuguémbi tsadquin aton

ety =




bacué pec, pinchugquén
mésiadesa capa nec.
Capa piun shuinte mapibi
pec, tsasimbo icquidi
aton shétan poshcashun.
Cute bacué bédiactséc
pequimbi, budéd bacué
pequidquio capa piu nec.
Capa cudun cute bitsi
chedo daéshquin pec.
Capa piu “cododos” quec
cuédec matses isash. Capa
cudubic, matses isash, opa
isash, “cudu cudu cudu”
quembuec cuédquid nec.
Capa daéd tishquid
nec. Téstuc yacno cueste
ueshcashun shubuuash
icquimbi, ashunquiobi aton
bacué tishec. Aton bacué
fishshun, ashunquiobi aton
bacué caniuvaic, aton
shuma chishmequin. Aden
chishmiashic, aton bacué
canicuenan capuquin
budéd bacué pec. Pinchuc
bacué, cute bacué chedo
pequin aton bacué pemec.
Aden anibéd capuquin
anin poshcaid pebuedi,
ambibi poshcashun
pianequic cuéshédec.
Anibéd tsésiobudec
@icquidpenquio nec capa.

Yo%, nac padombuen pequid cacsi nec.

- Capabitsecquid cacsi
= nec. Aniactséc icquidi,
% aton ubuéshé nuambo
icquid cacsi nec.
Pased-pasedpactséc
T icquid nec. Cacsi
uanno nidesa nec. Abucquio
de’ro’ruoshlc aucbidi budquin pec. Cacsin
pe’rembo cute bitsi nec. Ambi dapiaidquio dapequid
cacsi nec. Batambo ictsécquid chedo pec, shancuin
bacué chedo. Adshumbic, mannan tsipuis €shé pec.
Cute icbon shubu piumbo icquid cue-cuepambo
cute podiadquidén aton shubu icquid nec. Bédiactséc
piantsécquid aid cute icbo nec. Aton shubuuanun,
tsitsan Matsesén % e -~
ueshcacbimbuen, tsadte
tote chedo ueshcashun
mechodo ambi
poposhcaquin shécuéuaid
yacno buanec. Ambo
buanshun aton ushteuaic.
Mechodonshombi
aton bacué tishquid cacsi
nec. Cacsin daéd tishec.
Tishshun, ashunquio aton
bacué shuma chishmec cacsin. “Pis, p|s pis” quec aton
bacuémpi cuédec, shuma bunduash. Ashunquio aton
bacuémpi canivac, shétash, uidénquio yanec.
Shumauidi chishbuedi cute bacué pianec, anin
istuidshun pemiac. Aton fita nianshun ambitsen aton titan




> @bocué. Canishun ani nianec aton bacuén. @ Z\ <

Mapiocos

natiambo

: pisadquid

o | J— 5 " nec. Mased-
oty s e\ S = masedquiacbimbuc

isadec. Aton incuente inmado-inmadopambo iquec.

Inchéshén capuquidquio mapiocos nec. Badiadén
capuenquio iquec. Abuc capuashic, nidaidén capuash
quequid mapiocos nec. Shonquid pequidquio mapiocos

nec. Ushacno abitedi
vicchun bedshun pequid
nec. Matses yacno choshon
cachina bedshun
pequidquio mapiocos nec.
Bédibimbuec piasquid
mapiocos nec. Tsidadash
capuquidpenquio
mapiocos nec. Abentse-
abentsec icquid mapiocos
nec. Mapiocos “chocod,
chocod, chocod” quec cuédquid nec.

Aton bacué aton shashodcombi dayunuaquid
mapiocos nec. Aton bacué sinco ted tishquid nec. Aton
bacué cute shécuénshun tishec mapiocosén. Cute
poshécuén, cute podo sauedshun, ashunquio tishec
mapiocosén. Aton shabécan samédquimbi shuma
chishec aton bacuén. Aton shatete yacno aton bacué
sanduash capuquin pambid bedshun pequidquio
mapiocos nec. Caniec aton bacué chiquidbudnec.
Ompodash icbuedi, abibi capucuendonec, mapiocosén




inmado- mmodopombo icquid nec. Ashic,
- aton incuente cute cuidi bedtequid nec.
o, Dédaun choquid abuc checa nec. Aton
pabiate nuambo iquec.

> " Abuc checa cute poshé&cuén
icash, abuc icsapambo yacno ushteuash icash quequid
nec. Abentséqui capuquid nec. Nidaidén ushesa nec
abuc checa. Bunduash, >
abuc capucuennequin
capishtodapa, padacquid
chedo pec. Adashic, isitodo
cuembo icquid isanec
budash, nidaidén capuquin
capishto cashtadun chedo
pec. Cute bacué chedo
pequid nec, bata chedo.
Badiadnuc ambi abuc
ushteuacno uec nidec. 4
Matsesén shubu yacno chuesa nec obuc checa.

Inchéshén abuc capuquid icsho, Matsesén baded-
badedquien isenquio iquec aid.

Abuc checa aton bacué aton shashodcon
dayunuaquid nec. Aton shashodcombi usunquimbi aton
bacué shuma chishmec. Canicuenacsho, anin chicac,
aton bacué cuéshéd-cuéshédec, ani tantienquio yec.

Inchéshén capuquin téstuc mauequidén abuc
checa bedshun pec. Cute cuidin cuensho, abuc nisin
Qbedshun chebudec. %

1 |
AR
ebedi -
_ Checo bébédi “checa
e déuisac”
%‘z‘\\queqwmbldl
i ) cuénec. Aton
/ incuente inmado-
inmadombo
% SRS iquec. Utsibic
cheshembo utsibic piu- plumbo utsibic tanun-tanunquio
quetsécquid checa bébédi nec.

Checa bébédi shubuuash uequid nec. Shubu
tayun shubuuash uec. Adashic, buintad shécuén usudec.
Adashic, abuc icsapambo yacno ushteuash uec.
Adashic, cute tayun cute podo unésaid tsindoquin
shubuuash uec. Ambo badiadén ushashic, inchéshén
puduanec. Abuc capuashic, nidaidén copuosh|c quec
checa bébédi capuec.

Checa bébédi
abichobi petsécquid nec.
Capishto, tsipuispa,
padacquid, cashtadun
chedo pequid checa
bébédi nec. Débin,
uicchun, shoquidén bacué
chedo pequid nec.
Adshumbic, cute bacué
batambocquid chec. Itia S /
chedo daéshec. Matsesén tiedén |s’rU|dshun dectad,
mani chedo chec. Adashic, ambobi quenentuidshun,
mani shapadan mani podo unésaidén aton shubuuaic.

Checa bébédin aton bacué dadpen tishshun,
aton shashodcon tsidunec. Nua yanshobic chiquec.

campi

<N Tambisémpi shubu
& casésquidémpi

5ok

cuénuaic. Aid tedi chienquio icquin, checampi
mapiocosbitsec icquiduidtséqui chuinu. Aid piu-piumbo
icquid nec. Aniactséc icquidémpibi, aton incuente
énapenquioshé iquec. Aton incuenten cute cuidi
uidénuaquin bedec.
Inchéshén capuquid
checampi nec. Abuc
icashic, nidaidén budec.
Ushteuash ictsécquid nec.
Adashic, cute shécuén
ushquid nec. Adashic, isan
shapun usudquid nec.
Matsesén shubun
puduedshun, dashcute
sanduacno ushteuaic.
Inchéshén capuquin capishto pec. Padacquid pec.
Uicchunén bacué pec. Cute bacué pec. Matsesén
shubun puduedshun inchéshén mani sinaid chec.
Checa bébédibimbuec icquidic, shashodco
nibéquid mapiocosémpi nec. Aton bacué dadpen
tishec, binsan ten tsadnuc. Tishac, aton bacué aton
shuma yacno bitacquequiec, téshédenquio yec. Adec

@o’ron bacué shadidiquetsec checampi capuec.

yama

~o A\ N & W N “Yama” quequin
2N\ ' ' cuénaid tedes ted
iquec. Utsi iuin

/\ tampasémpi nec,
{ Matsesén shubun
/ - andiadquid. Utsibic,
- tambisémpi nec, abuc
~ capuquin cute
unésuabudnequid. Utsibic, checampibimbuec icquid
nec. Yama checabimbuec icquiduidtséqui chuinu.
Checampi padquidi, aton incuente bushcuctséc iquec.
Aton shétampi cuénumbo iquec. Checan éshé nuambo
icnubi, yaman éshé pistsécquio iquec.

Checampimbo inchéshén abuc capupec.
Yamabien badiadénuidquio capuquid nec. Adashic,
nidaidénuidquio capuquid nec. Aben’rseqw capuquid
nec. Niste tapun équéduc
ushteuash uec. Adembidi
cute tashécuén shubuuash
inchéshén ushec.
Cuesbudaid yacno
capuquin capishto
istuidshun pec. Cute
uebudaid dayun capuquin
cashtadun, padacquid
chedo pequid yama nec.
Baded-badedquiec S
istfuidadesa nec. Podquied napotesho Matsesén isec.

Checampin tishac padombuembidi aton bacué
tishec yaman. BEdimpin, bédi chéshé chedon pudunquin
bedshun pec. Nisi chedon bedshun chebudec.

